
Лучший способ сделать ребенка хорошим – 
это сделать его счастливым 
(Оскар Уайльд)

ДѲЖЕК-ДОЙ
Праздник по случаю рождения ребёнка. «Дөжек-дой»



Автор: 
Валентина Байыр-ооловна Донгак, 
Дзун-Хемчикский кожуун
Республики Тыва 

Эр хиндиктиг чаш уругнуӊ төрүттүнгенин байырлаан
дөжек дойнуӊ чорудуу

Дойнуң болур черинге тыва үлегер домактарны бижээш, байырланчыг кылдыр каастап дерээн турар.

Башкарыкчы: 
– Эки хүннүӊ мендизи-биле, хүндүлүг аалчылар! Өгбе черим, өөр чонум, амыр-мендээ! Арат чонун эки хүнде чаӊгыс черде чыып алган чаптанчыг чаш (...) болгаш ооң ада-иезинге адыш часкап өөрүвүшаан, байыр-дойну эгелээли!
Чулук тыртып өзүп орар,
Часкы шагда анай-хаак дег,
Чуртталгавыс чечектери – 
Чаштарывыс чараштарын!
Аалывыста дөрде сыӊмас
Ажы-төлдер хөглеп турда,
Аас-кежик бистен калбас, 
Амыдырал үстүп тѳнмес.
Өпей-өпей, өпейлеңни,
Уваң-уваң, увайлаңны
Авазыныӊ олча-омаа
Ачазыныӊ чоргааралы (...) ѳпеяаныӊ дөжек-дой байырлалының аалчылары, силер бүгүдеге өөрүп тур бис. Төрелдери чок-ла болза дөрде сыңмас орарлар бе.

Мариана Кара-Салдың күүселдезинде ыры «Байыр тудайн».

(Башкарыкчы чаш уруг доюнуң дугайында тайылбырны кылыр):
Башкарыкчы: Дөжек-дой дээрге уруг төрүттүнгенде албан эртирер кол дой. Уруг дою - төрүттүнген төлүнге бараалгаткан, өг-бүлениӊ   кежигүннерин болгаш чоок  кижилерин хаара тудуп, өөрүшкүнү илереткен өг-бүлеге эрттирер байырлал.  
Чаш уруг тѳрүттүнерге ооң келир үеде чуртталгазы эки, каң-кадык, аас-кежиктиг болзун дээш алгыш-йөрээл күүседир. Ол йөрээлдерни оол уругнуӊ азы кыс уругнуӊ төрүттүнгениниң аайы-биле улуг назылыг чоок кижилери кылыр турган.
Уруг доюн эрттирип турда, аъш-чем элбек болгаш езулалды бедик деӊнелге, эки шынарлыг, чараш кылдыр эрттирер. Хөй арага-дары ажыглаары база эзирик турары хоруглуг. Чүге дээрге, чаш уругнуң доюн канчаар эрттиргенинден ооң келир үеде канчаар амыдырап-чурттаары дорт хамаарылгалыг. 
Тыва кижиге төлдүг болуру эң улуг аас-кежик, ынчангаш уруг дою өг-бүлеге дээди өөрүшкүлүг байырлал болур. 
Дойну чарлаан хүнү-биле
Төрел чону чыглып келди.
Сеткилиниң чылыг одун
Сѳңнеп келди, өөрүп келди.
Бажын чыттап, чаагын ошкап,
Бараалгап кээр магаданчыг!

Аъш-чеминиӊ дээжизин, ак сүдүн өрү чашкаш, аал-оранның ээзинге мөгейип, одунче саржагны салыр, оон чаш төлдүӊ улуг ѳгбези болур кижи йөрээлди чугаалаар. Улуг өгбезинге сөс берип, чаштыӊ байырлалын - дѳжек дойну ажыттынганын чарладыр.
Өгбениң йөрээли.
Улуг назылыг болзун,
Улуг аас-кежиктиг болзун!
Бажының дүгү агаргыже чурттазын,
Ак салдыг, ак баштыг чорзун!
Беш кожуун төрелдиг,
Беш чүзүн малдыг,
Эртине эдилелдиг,
Эвилең, сарыылдыг болзун!
Киш кежиниң каразын,
Кижиниң эки эдин эдилезин!
Улуг-биче өөрлүг чорзун,
Улай-улай чурттун ээлезин!
Дөр сыӊмас дөргүл-төрелдиг болзун,
Дөргүн сыңмас малдыг чорзун!
Өдекке басканын ѳстүрүп малдазын,
Өгге киргенин ѳрү олуртсун!
Улугну хүндүлеп чорзун,
Бичени сургап чорзун! Курай, курай-курай!

Оол уруг төрүттүнерге, бурун өгбелер ол чашты кадык-шыырак, чазык-чаагай болгаш биче сеткилдиг кижи болурун алгап-йөрээрин бо алгыш көргүзүп турар. (Аяк шайның үстүн чажып, чалбарып йѳрээри чаш оолдуң байырлалынга ханы утканы киирер).
Өгбе кижи йѳрээл ыдыы
Өзүп-мандыыр оглувуска доктаазынам!
Өдек-коданы бай-шыырак
Өргүн чонунга дузалыг болзун!
Ада кижи ыткан йөрээли
Азарганчыг чашка доктаазынам!
Арат чонунга төлептиг бооп,
Аймаан амыратсын! Курай! Курай! Курай!

Хөгжүмнүг байыр. Ыры «Сени чаптааш».
Башкарыкчы: Эргим, хүндүлүг аалчылар! Чаш уруг дою – ада–иениң, дөргүл-төрел болгаш таныш–көрүш кижилерниң өөрүшкүзүн илереткен байырлал. Ынчангаш келген чону силерге курлак чедир мөгейбишаан, бичии оглувустуң (...) ада-иези-биле таныштырайн. 

(Чаш тѳлдүӊ ада-иезин чалап алгаш, таныштырылганы чорудар).

Башкарыкчы: Ада-ие чаптанчыг чажы, ааткыышка чайганган, азарганчыг (...) доюнда ада-өгбе сагып чораан езулалын ужур сагып, тыва кавайны ыдыктап, оолдуң хинин шыгжап, өпей-ырын маңаа ырлап кѳргүзээлиңер. 
Кавай езулалыныӊ тайылбырын кылып турда, йөрээлди номчуур:
Эр бооп төрүттүнген
Эзерлиг аъттан туттунар болзун!
Эгинниг кижи тутчуп шыдавас болзун!
Аастыг кижиге алдыртпас болзун!
Азыраан малы аал сыңмас болзун!
Улуг угаанныг болзун!
Улуг назылыг болзун!
Улуг кижи көрүп каанда
Орук чайлап хүндүлээр болзун!
Уруг чашты көрүп каанда
Бажын чыттап чассыдар болзун!
Пар ыяш баглааштыг болзун!
Бажын саваан аъттыг болзун!
Ал-боду сөөккүр болзун!
Давып-самнап өзер болзун!

Йөрээл салгаш, ак сүдүн тос-карак-биле чашкаш, кавайны артыжап арыглааш, кыдыынга чараштап, каастап каан ус-кушкаш уязы дег даараан хапка хини суккаш, азар. Бар болза адыг дыргаан улааравас болзун дээш баглаар. Мындыг йөрээл салыр:
Езулуг иениң төрээн төлүнүң
Чогуур үезинде дүшкен хинин
Ус-кушкаш уязынга сагылдап,
Шыгжап берип тур мен.
Моон соңгаар доктааган хинни
Борта хүндүлеп шыгжап чоргар.
Ийис уруглар төрүүр болзун,
Кош-кош кавайлыг болзун!
Илдик чок чоон үннүг,
Когжур-когжур өөштүг болзун.
Башкы оглу ожук ышкаш болзун,
Хеймер оглу кержек[footnoteRef:1] ышкаш болзун! [1:  Кержек – мөге-шыырак, кадык.] 

Салгалы хой болзун,
Салымы эки болзун! Курай-курай, курай!

Өпей ыры «Уваң-уваң».

Башкарыкчылар тыва улустуң аас-чогаалын ажыглап тургаш 
улусту хөгледип, ойнадыр.
Ийи чеченниң чугаазы: 
- Чаңгыс?
- Чаңгыс чагы.
- Ийи?
- Ийи идик.
- Үш?
- Үш мыйгак.
- Дөрт?
- Дөрт мөчү.
- Беш?
- Беш салаа.
- Алды?
- Алды дип.
- Чеди?
- Чеди-Хаан.
- Сес?
- Сестеп өрээн кымчы.
- Тос?
- Тос аржаан.
- Он?
- Он шолбан билир сен бе?.. 
Башкарыкчы: Бичии (...) аалчыларының аразында ховар дээн чечен-мерген кижилер албан турар. "Даай көргенде чээн омак, даг көргенде кокай омак" дижир болгай. Даайлар мөөрейинге чижири-биле чажывыстыӊ даайларын бээр чалап көөр бис бе?!
Уруг чаштан угаанныг бооп
Улугну улуг деп, ужурну эдерип,
Угбай, акый дээр уян хѳѳннүг бооп
Улуг-биче өгбелеринге чоргаар болуп өссүн, курай, курай!

Эр бооп өзүп, эзер дергизинден туттунуп,
Эрес-чолдуг оол болуп, өссүн!
Эдилээн эди мөӊгүн болзун,
 Эзертээни чыраа-саяк болзун!

Аялганың арыын сөңнээр
Айлаң-куш дег үннүг болзун!
Аал-аймаан магададыр
Аян ырлыг оол болзун, курай-курай!

Хөгжүмнүг байыр «Оглум чазы».

Башкарыкчы: 
Эртемниң бедиин шиңгээтсин!
Эки чүүлдүң кежиин четтирзин!
Улуг иштиң бедиин тепсин!
Улуг үүлениң буянын четтирзин!
Ажыл-иштиң бедиинге үнзүн!
Алызында барып эртемден болзун
Ачы-буянын чонга хайырлазын,
Амыдыралчы төл болзун! Курай-Курай!
Эңгимелиг сыннар кырлаар эрес аңчы эр болзун!
Эгин содаан кедип алгаш шүглүп чорзун!
Чүгүрүк аът чалгыны бооп омакшызын!
Чеди чүзүн малы челезин каастазын!
Тос чүзүн малы коданын байытсын!

Башкарыкчы чаштыӊ акыларын чалап, 
үлегер домактарга мөөрейни чарлаар.

Үлегер домактар:
1. Сөглээр сөстүӊ шыны херек, Кылыр иштиң деги херек.
2. Эжиңни эникке бодава, Бодуңну богдага бодава.
3. Мурнун хынаар, Соон истээр.
4. Доңгурактан даңгырак чидиг, Тоолайдан таалай чүгүрүк.	
5. Сеткилдиң бичези херек, Эртемниң улуу херек.	
6. Шын күчүлүг, Шынар ачылыг.
7. Чалгаа кижи бажым дээр, Чазый кижи суксадым дээр. 
8. Харам кижээ эш ырак, Чоржаң аътка чер ырак.	
9. Эки кылган ажыл – элеп читпес алдар.
10. Кежээнниң мурнунда – хүндү, Чалгааның мурнунда – кочу.
11. Ажылдан дескен – ядараар, Эртемден дескен – чазар.
12. Ажыл хуваарга арыг кирер, Ажык хуваарга куруг үнер.
13. Шалыпчыда – курупчаат, Чалгаапайда – куруг аас.
14. Каткы бажы халаптыг, Оюн бажы ондактыг.
15. Өрү октаан даш башка дүжер.
16. Улугларны хүндүле, Бичиилерни каракта.
17. Киришпеске киришпе, Хирлиг холуң пашка сукпа.
18. Кудай багы арлыр, Кижи багы арылбас.

Хөгжүмнүг байыр «Чылгычының ыры».

Оюн «Шыяан ам». Башкарыкчы тыва улустуң «Өскүс-оол» деп тоолунда маадырларга дүүштүр киржикчилерни кыйгырып чалап аар. Тоолду кысказы-биле тоолдап тургаш, киржикчилерге кылдыныгларны кылдырар. Алды киржикчи турар: Өскүс-оол, кадайы, ыды, инээ, даш, сыырткыыш.

Башкарыкчы чаштыӊ угбаларын, даай-аваларын чалап, кожаң ыры мөөрейин чарлаар.
Башкарыкчылар удур-дедир: 
- Бир деп чүл?
- Бир көрген чүвезин уттур бе.
- Ийи деп чүл?
- Ийи холдап тутканын салыр бе.
- Үш деп чүл?
- Үш даваны киженниг аът үш баалык ашпас бе.
- Дөрт деп чүл?
- Дөрт ыяшты эптеп тургаш, эзер чазап албас бе.
- Беш деп чүл? 
- Беш салаазы-биле чүнү-даа кылып албас бе.
- Алды деп чүл?
- Алды чүзүн малдыг кижи оюн оя чурттавас бе.
- Чеди деп чүл?
- Чеди-Хаан эжик бажынга чорда даң база атпас бе.
- Сес деп чүл?
- Сес он чечек черден база үнмес бе.
- Тос деп чүл?
- Тос оолдуг кижи тодуг-догаа чорбас бе.
- Он деп чүл?
- Он кыстыг кижи орбак-самдар чоруур бе.
- Чоп кончуг чечен сен?
- Чечек черде, чечен менде.
- Чоп кончуг уран сен?
- Уран менде, урук багда.
- Чоп кончуг сөскүр сен?
- Сөс менде, сөөскен ойда.
Башкарыкчы: Ам аалчыларны аас-чогаалдыӊ чечен-мергени-биле харыылаарын күзеп, тывызыктардан ыдыптайн. 
Айтырыглар:
- 1 холда чеже салаа барыл?
- 2 холда чеже салаал?
- 25 кижиниң дөрт даванының салаалары чежел?
- Кижиниң бир салаазында-ла 4 сайгыт бар болза, 25 кижиниӊ дөрт даванының сайгыды чежел?
- Үжен өшкүнүң мыйызы чежел?
- Ынча хире өшкүнүӊ мыйызы-биле кулаа катай чеже болурул?
- Тозандай ашак 9 оолдуг, оол бүрүзү-ле 7 оолдуг, 7 оол бүрүзү-ле 5 оолдуг болган. Демги 5 оол бүрүзү үш оолдуг, а сөөлгү оол бүрүзү чаңгыс оолдуг. Ол өг-бүле чеже оолдуг болган-дыр.
Бодалгалар: 
1. Дүвүреңнээн бир хой аскаш, оруун дилеп чорааш, элээн каш өске дүк хойга уткужуп келген:
- Экии, чүс хой! деп эткен.
- Бис чүс хой эвес бис. Бистиң кырывыска бис хирени каткаш, ооң кырынга бистиң кезиивисти каткаш, ооң кырынга бистиң кезиивистиң улдуңун каткаш, ам сен хөөкүйнү кадыптар болза, ынчан чүс хой болур-дур бис. Оъттап чораан хойнуң саны чеже-дир? Тывыңарам.

2. Хокпак Алдайны он кижи аъткарар.
Тыртып-тыртып салыптарга дырышкак.
Кас оруу каалама дуруя оруу дунук.
Улуг өгнүң иштинде бичии өг бар.
Бичии өгнүӊ иштинде улар чаа бар.
Дөңгүр-Караныӊ энчээ дөрт бурундуктуг,
Чаңгыс бурундуу чай, кыш чок ажылдаар.
(Эът,  ожук, ыяш, паш).

Бир эвес чаш төл бодундан улуг кады-төрээннерлиг болза дараазында йөрээлдерни өг-бүлениң ажы-төлүнге хамаарыштыр ыдар.

Алышкылар алызында
Ачазынга  ажылчын,
Авазынга дузалыг,
Төре херээнге чүткүлдүг,
Төрээн чурттунга төлептиг,
Чонунга чоргаар
Шоваа эрес диртип чорзуннар!

Эжеш ийи дуруяалар ак-көк дээрде
Эстээн хаттың аайы-биле деңге ужар.
Алышкылар олар ышкаш база хостуг
Тывавыстың ховар диген оолдары бооп өссүннер-ле!

Төрүттүнген чаш төлге,
Чарынныгның адаанга дүшпес мөге
Чаактыгга чаргызын алыспас – сөскүр, дылгыр.
Аймак-төрел чонунга
Ачылыг-хавыялыг, аал-өдек коданынга хумагалыг
Амыдыралчы төл болзун деп йөрээгеш төрел чоннуң аразынга дүрген-чугаага мөөрейни чарладым.

Дүрген-чугаалар (баш бурунгаар саазынга парлааш аалчыларга хуваап каар).
Ховулаза 
Ховулазын.
Хоор чылгы 
Коданназын!

Чаашкынналза, 
Чаашкынналзын.
Чаагай сиген
Чаптып унзун!
Салгынназа,
Салгынназын
Сарыг чечек
Саглаңназын!

Оруктаза
Орукталзын.
Очум чону
Олап чорзун!
Хүннезе,
Хүннезин.
Хүреӊ чечек
Хүлүмзүрзүн!

Сырынназа,
Сырынназын,
Сыннар бажы
Сырынназын,
Сыннар бажы
Сырыннааштың
Сыыргаларны 
Сыйтылатсын

Каттырза
Каттырзын
Хамык чонну
Каттыртсын,
Хамык чонну
Каттырткаштың
Кара баарын
Кадырзын!

Хөглезе 
Хөглезин
Хөйнү-чонну
Хөглетсин,
Хойү-чону
Хөглээштиң
Хөөмей-сыгыт
Хөрлээлетсин!

Аъттанза
Аъттанзын,
Аалдан үндүр
Аъттанзын,
Аалдан үндүр 
Аъттангаш,
Артты-сынны
Ажыр чортсун,
Артты-сынны
Ажыр чорткаш
Ажыл-херээн
Ам-даа кылзын!

Чечектелзе
Чечектелзин,
Черниң суундан
Чечектелзин
Чернин суундан 
Чечектелгеш,
Челээш-биле 
Чергелешсин!

Өөрензе
Өөрензин,
Өөрү-биле 
Өөрензин,
Өөрү-биле
Өөренгештиң
Өөрүшкүзүн 
Өжүрбезин,
Өөрүшкүзүн
Өжүрбейн,
Өрү депшип
Өндүр чорзун!

Ада-ие, омакшылы, чоргааралы
Азарганчыг чаштың кежии өөрүшкүвүс,
Ада-ие өгбелери йөрээл ыдып
Аас-кежик келир өйүн алгап каалы!

Доювустуң оюн-самы,
Доозунналдыр эзиннелзин!
Аалчылар дурт-сыны
Ээлгир хаак дег саглаӊназын!
Найыр-дою доостур четти,
Нары–шээр чок ойнаңар-ла!
Найыралды, өөрүшкүнү
Кады демниг ырлажыылы!

Башкарыкчы: Кончуг дүрген айтырар мен. Шупту деңге, демнии-биле харыылаңар.
Дүрген харыылар. 
1. Хар ужар бе? Кас ужар бе? Хап ужар бе? Кат ужар бе? Ас ужар бе? Аът ужар бе? Хек ужар бе? Хем ужар бе?

2. Торга ужар бе? Тооргу ужар бе? Хүлбүс ужар бе? Күшкүл ужар бе? Часкы ужар бе? Чамык ужар бе? Хөкпеш ужар бе? Хөртүк ужар бе?

3. Хараган ужар бе? Хартыга ужар бе? Элезин ужар бе? Элчиген ужар бе? Матпадак ужар бе? Малдыргын ужар бе? Машина ужар бе? Малина ужар бе?

4. Хараачыгай ужар бе? Хайыракан ужар бе? Автомобиль ужар бе? Алак-таагы ужар бе? Бора-хөкпеш ужар бе? Борбак-кулча ужар бе? Кара-баарзык ужар бе? Кара-саазын ужар бе?

Башкарыкчы: Аалчыларның, төрел чоннуң алгыш-йөрээл, күзелдери доктаар болзун!
Пар ыяш баглааштыг болзун! 
Бажын саваан аъттыг болзун! 
Ал-боду сөөккүр болзун,
Давып-самнап өзер болзун! 
Дөр сыӊмас төрелдиг болзун, 
Дөргүн сыңмас бода малдыг болзун! 
Өдек сыңмас шээр малдыг болзун, 
Ойнап-хөглээр өөрлүг болзун! 
Каңгай эзер олуттуг болзун, 
Кара киш кежи бөрттүг болзун! 
Эвилең чаңныг үрен болзун, 
Экер эр бооп чурттаар болзун! 
Улуг кижи көрүп каанда, 
Орук чайлап хүндүлээр болзун! 
Уруг чашты көрүп каанда,
Бажын чыттап чассыдар болзун! 
Башкарыкчы: Доювусту доозуп тура бичии чашка өртемчейде бар өөрүшкүнү, амыдырал оруу ак чаагай-ла болзунам деп йөрээлиңер!

Башкарыкчы аалчыларның байыр чедириишкиннерин бөлүктеп азы чаңгыстап оюн болгаш ыры-хөг биле чергелештир чорудар.

Сценарийни тургузарда тыва улустуӊ аас-чогаалын, «Тыва улустуӊ алгыш-йѳрээлдери» деп номдан йөрээлдерни болгаш тайылбырларны киирип ажыглаан.



















Автор: 
Натпит Чечек Ховалыговна, 
город Кызыл
Республики Тыва 

Дѳжек дойну байырлаарыныӊ чорудуу

Сорулгазы: 
Тыва улустуӊ ѳгбелерден дамчып келген бедик уткалыг чаагай езу-чаӊчылдарын эгидип аныяк-ѳскенге дамчыдары, шын сагыыры.
Каасталгазы: 
Уруг дою эрттирер черни азы бажыӊны даштындан эгелеп шимеп, дериир. Чоннуӊ чечен-мерген сѳстерин, үлегер домактарын база йѳрээлдерин чараштыр бижээш, аскылаар. Ында-мында ѳӊнүг чечектер, шарларны аскылаан турар.
Эгелээрде ѳпей ырыныӊ фонограммазын салыр. 

Башкарыкчы: «Бедик сыннарлыг, калбак делгем ховуларлыг, шапкын хемнерлиг, тайга-сынныӊ аӊы-меӊи долган, кайгамчыктыг казымал байлактарлыг, ажыл-ишчи чоннуг, Азий диптиӊ тѳвү болган Тывавыстыӊ (аныяк ада-иениӊ чурттап турар чери, долу ат-сывы) ѳг-бүлезинде (чаш тѳлдүӊ тѳрүттүнген ай-хүн, ады) чырык ѳртемчейге чаяаттынып тѳрүттүнген. Тыва кижиниӊ байы – ажы-тѳлүнде дээр болгай. Ѳгбелерден дамчып келген чаагай чаӊчылывыс - чаа тѳрүттүнген уругга ѳѳрүп, ѳг-бүлениӊ, дѳргүл-тѳрел байырлалы - дѳжек доюн тыва езу-чаӊчыл биле эрттирер-дир бис.
Тѳрүттүнген оглувустуӊ (уруувустуӊ)
Тѳрелдери, аалчылары дѳгерези  чыглып келди:
Уруг дою байырлалга,
Чечен, мерген йѳрээл сѳстү бараалгадып,
Ак сүдүн ѳрү чажып ѳргүвүшаан,
Аъш-чемни, сүттүг шайны, эъттиӊ чаглыын чооглаалыӊар!
Тоолчулар, ыраажылар, хѳѳмейжилер чараш чурту – Тывавыска, чаш тѳлдү чырык черге чаяап бодарадып, олчалыг болган ада-иени (...)  бээр аймак чонунуӊ мурнунче чалап алыылыӊар.

Ада-иези боттарын таныштырар.

Чаштыӊ адазы: Бо чырык ѳртемчейге, (чаш тѳлдүӊ тѳрүттүнген чылын айтыр) олчалыг болганымга чүден артык ѳѳрүп, бистиӊ ѳѳрүшкүвүс, аас-кежиивис үлежип келген ынак ада-иевиске, дѳргүл-тѳреливиске, чоок эштеривиске база кожаларывыска ѳѳрүп четтиргенивисти илередип тур мен. Ынчангаш чаш тѳлүвүстүӊ каӊ дег быжыг кадыкшылдыг, мандып ѳзүп доругар кылдыр сеткиливис ханызындан йѳрээвишаан, амыдыралы чүгле ак оруктан эгелээр болзун деп чалбарыыр-дыр мен.
Шаг-шаандан тура ада кижи аалдыӊ баштыӊы, ажы-тѳлүнүӊ чѳленгиижи (даянгыыжы) деп овур-хевирни бадыткап, тѳлептиг тѳл кылдыр ѳстүрүп азыраары мээӊ улуг харыысалгам, хүлээлгем. Ынгангаш мында келген кырган-аваларныӊ, кырган-ачаларныӊ йѳрээлдери доктаап-ла турзун. Курай! Курай!
Авазы: 
Бистиӊ тѳрел аймакка немежип келген, хүнден-хүнче доругуп ѳзүп орар
Ада-иези бистерниӊ аас-кежиивис, азарганчыг чаш тѳлүвүске 
Амыдырал-чурталгага аас-кежиктиг, дымаа-ханаадан ѳршээлдиг бооп
Боткур-шыырак, оккур угаанныг, омак-сергек ѳзерин йѳрээдим.

Ава-ачазы: Чаш тѳлүвүстү айлыг-хүннүг ѳртемчейже хүлээп алган авыралдыг хайыралдыг, эргим, чымчак буян холдуг, артыжап каан хачы-биле оглувустуӊ хинин кескен, хин-кырган-авазы (...) ѳѳрүп четтиргенивисти илередип, бистиӊ ѳг-бүлевистиӊ мурнундан суй-белээвисти сунарын чѳпшээреӊер!


Башкарыкчы: 
Айым-биле хүнүм ышкаш,
Айдыӊ, чырык чүве-ле чок,
Авам-биле ачам ышкаш 
Авыралдыг улус-ла чок.
Хүндүлүг аалчылар, аалга келген кижи ак чем амзаар, аяк эрии ызырар дээр болгай. Бѳгүн бо байырлалды тыва езу-чаӊчыл-биле эрттирип турар болганывыста, чараш чаӊчылдарны сагып аъш-чемден, сүттүг сарыг шайдан аартап, сүүзүннүг чемден чооглап, чаш тѳлге ак орукту амыдыралынче ажыдып берип, дой-найырывысты ажыдары-биле хүндүлүг ѳгбелеривис - чаштыӊ кырган-ачазы (...) чалап тур бис.
Кырган-ачазы: 
Ѳпейлиинден ѳзүген болзун!
Кавайлыындан каӊ дег болзун!
Улуг угаанныг болзун!
Узун назынныг болзун!
Кулактары дыыжы болзун!
Карактары кѳскү болзун!
Алдын холдуг кежээ болзун!
Аас-кежии бүргээр болзун!
Ханаа-думаа дыынмас,
Хая дег кадык болзун!
Дѳӊге орар аӊчы болзун! 
Тѳре баштаар чолдуг болзун!
Улуг уйгаа алыспазын!
Улуг сеткил сеткивезин!
Шуулганга аъды эртер,
Сураа үнген мѳге болзун!
Ажы-тѳлү арбын кѳвей болзун!
Эр бооп эзерлиг аъттан туттунар болзун!
Эгинниг кижи тутчуп шыдавас болзун!
Аастыг кижиге алдырбас болзун!
Азыраан малы аал сыӊмас болзун!
Эдилээр эди эгин ажыг болзун!
Дѳӊ черге ѳѳн хондурзун!
Дѳъш черге малын одарлатсын! 
Оюн оя, чигин чире чурттаар болзун!

Кырган-ачазы чаш тѳлге атты тыпсыр.
«Аас-кежиктиг болзун дээш оглумга (...) деп атты тыпсып тур мен».

Кырган-ачазы: «Хүндүлүг тѳрелдер! Чалаттырган аалчылар! Чаш тѳлүвүстүӊ дѳжек доюн чараш чаӊчылдарны сагып, ажыг суксун чокка эрттирип турар бис. Ынчангаш дѳжек дой байырлалын ажыттынган деп чарлап тур мен. Аяктарда кудуп каан ак сүдүвүстү аас-кежик кыйгырган йѳрээл доктаазын дээш курайлааш, кѳдүрүптерин диледивис».
Аалчылар аяктарда куткан сүттерни шупту деӊге ижер.

Кырган-ачазы: Ак чемниӊ дээжизин шупту салган,
Ажы-тѳлге чигир-чимис, ногаа каттар,
Торт, салат, изиг чемнер – 
Доозазын долдур салган
Улуг улуска – ужа-тѳш, дүлген эттер, боова-боорзак,
Аржаан суглар, ханды-шайлар,
Ак аъш-чем – бүгү чонну манап тур!

Хүндүлүг тѳрелдер, нары-шээр чокка шайлап-чемненириӊерни диледивис!
Сѳзү О. Каӊ-оолдуу, аялгазы И. Түлүштүү «Дой» деп ырыны, баш удур белеткелдиг ыраажы ырлаар.
Ыры «Дой».

Башкарыкчы: Чаштыӊ хин кырган-авазын (...) хин болгаш сыртык шыгжаар езулалдар дугайында кыска тайылбырны кылыр кылдыр чалап тур бис. Аалчылар аразында аныяк ада-иелерни кичээнгейлиг дыӊнап аарын сүмеледивис.
Хин кырган-авазы: «Чаш уругнуӊ хинин бурун тывалар камнаар, хайгаараар болгаш арыг-силиг тудар турган. Уруг хини чидер болза, ол уругнуӊ куду чидер болгаш, бүрлүп болур деп билиишкинниг чорааннар. Уруг хининиӊ хавы арыг пѳс азы хаш алгыдан даараап каан каасталгалыг болур. Хинни ол хапка суккаш, муӊгаштай салбактап даарааш кавай эӊмээнге халайтыр азып каар. Уруг хини ѳргүн ѳѳрлүг болурун оштап турар.
База ол ышкаш тывалар уруг сыртыын кончуг хүндүлеп, иезиниӊ иштинге ѳзүп чурттап турган ыдыктыг ораны, делегей, чуртту деп камнаар турган. Уруг сыртыы чаларап кээрге, ону база чаш тѳл дег хүлээп кѳѳр. Ону кижи баспас черге, азы ѳгге орун адаанга, шык, суг ѳтпес, ыт-куш тыппас черге езулал кылып шыгжаар. Уруг сыртыын ак энчекке азы ак пѳске ораагаш, аъш-чемниӊ дээжизи-биле катай, ханы эвес оӊгар каскаш, хинин кескен кырган-авазы «Чылдыӊ-на ажы-тѳлү ѳзүп, немежип турар болзун!» деп йѳрээл салып езулалды кылыр. Уруг сыртыын шыгжаан соонда аалга кээп шайлаар чанчылдыг турган. Уруг сыртыын шыгжаарыныӊ кол утказы – тѳрүттүнүп келген тѳл бүгү амыдыралыныӊ дургузунда ада-иези, кады тѳрээннери, тѳрел чону, чер-чурту биле тудуш, быжыг харылзаалыг болзун дээш ындыг. Уруг сыртыын шыгжаан ѳг орну ыдыктыг чер болур.
«Хиним тудуш, тѳрээн черим» деп сѳстерниӊ утказы ында. Бир эвес ол кижи аарып-аржып азы эттинместеп, чуртталгазы шуудавайн туруп бээр болза, ол кижи уруг сыртыын шыгжаан черинге келгеш аӊдаштанып, дыштанып олурар. Ол черден күш, энергия алыр. Уруг сыртыын шыгжаваан болза ол кижи чуртту чок-биле дѳмей.
Езу-чаӊчылдар дээрге, анаа-ла бир хоозун чүүл эвес, амыдыралчы ханы утка сиӊгенин бадыткаттынып турар. Ынчангаш ѳгбелеривистиӊ салгалдан салгалче дамчып чораан чараш чаӊчылдарын, езулалдарын эгидип, аныяк-ѳскен ону сагып чоруур болза, ажы-тѳлү мѳзү-бүдүштүг, бергелерге торулбас, кадык-чаагай, омак-хѳглүг аас-кежиктиг кижилер болуру чугаажок. Тываларныӊ сагып чораан езулал-сагылгаларын кысказы-биле тайылбырладым.
Башкарыкчы: Аныяктарныӊ билбези, ада-ѳгбелеривистиӊ езулалдарын биске таныштырып бергени дээш кырган-ававыска улуу-биле четтирдивис, силерге кадыкшылды, узун назынны күзээр-дир бис.
Айым чырып турза-даа
Алдын хүнге кайыын чедер,
Акы-дунма турза-даа,
Авайымга кайын чедер.
Иштии-хойнум элей бээрге,
Иле тыртып бээр авам,
Ишти-баарым ийлей бээрге,
Эде суйбап бээр авам.
Улуг-хойнум орлу бээрге,
Улай тыртып бээр авам,
Ужу-бажым аарый бээрге,
Эде суйбап бээр авам.

Ыры «Авай».

Ыры соонда арткан аалчылар шупту йѳрээлдерин берген турар ужурлуг.

Оюннар. Аас-чогаалы ѳгбелерден дамчып келген эртиневис. Ынчангаш бѳгүн тыва оюннарга, ылаӊгыя дүрген чугаа (узун тыныш) хевиринге мѳѳрейни чарлаары албан. Тиилекчини шаӊнал-мактал манап турар. (Дүрген-чугаага чижилге эгелээр). 
Дараазында оюн, чижээ: Кижиде 12 чүүл бар: «К»-деп үжүк-биле эгелээш «к»-деп үжүк-биле тѳнген чүлерни адаар (кулак, карак, кирбик, кастык, кургуяк, колдук, кейгирек, кудурук, кажык, казырык, кыдырык).
Тывызыктарны салыр.
Бир оолду хѳѳмейлеткен,
Ийи оолду дураннаткан,
Адазынга баштаткан,
Аржаанын дергилээн, 
Дѳрт аътты чарыштырган,
Күзүнгүзүн кылаӊнаткан.
(Автомашина мотору, караа, чолаачызы, бензини, дугуйлары, кѳрүнчүү).
Башкы буду маӊнаан,
Соӊгу буду шошкаан,
Ийи кулаа сүүреӊнээн, 
Ишти-баары халыраан.
(Даараныр машина).
Ѳске-даа тывызыктарны ыдар, тиилекчилерге шаӊналдарны бээр.
Башкарыкчы: Хүндүлүг аалчылар! Чаш тѳлүвүс (...) дѳжек дой байырлалын мооӊ-биле адакталдырып, ада-иезинге түӊнел сѳстү бээр-дир бис.
Ада-иезиниӊ түӊнел сѳзү:
Хүндүлүг ѳгбелеривис, аалчыларывыс, силер бүгүдеге бистиӊ ѳѳрүшкүвүстү үлежип чедип келгеш, сѳӊнээн йѳрээл сѳстериӊерге, суй-белектериӊерге ѳѳрүп четтиргенивисти илередип тур бис. Оглувуска салган йѳрээлдер доктаар-ла болзун! Силерниӊ ѳг-бүлеӊерге, ажы-тѳлдериӊерге каӊ дег кадыкшылды, аас-кежикти, менди-чаагай аал ораныӊарга чедериӊерни күзедивис!

Ажыглаан литература:
1. Кенин-Лопсан М.Б. Тыва чоннуӊ ужурлары. Кызыл, 1994 ч.
2. О.М. Дамчай, Е.С. Уйнук-оол. Культура традиционной тувинской семьи. Кызыл, 2014 ч.
3. Сборник Матпаадыр. С.М. Орус-оол, Р.С. Чакар. Кызыл, 1991 ч.
4. Монгуш Х.Д.. Тыва кижиниӊ үш доюн эрттирериниӊ чуруму. Кызыл, 2010 ч.
5. Бадра И. Арзылаӊ Күдерек. Кызыл, 1996 ч.
6. Чап Чульдум. Улусчу педагогиканыӊ ужук дѳстери. Кызыл, 2002 ч.
7. Курбатский Г. Тувинцы в своем фольклоре. Кызыл 2001 ч.
















Кижи болуру чажындан,
Аът болуру кулунундан.
(Үлегер домак) 

ХЫЛБЫК ДОЙ
Праздник первой стрижки волос к трёхлетию ребенка


									

	       	 Автор:
				Джамиля Джоновна Монгуш, 
Дзун-Хемчикский кожуун 
Республики Тыва

Үш харлаан чаштын чажын хылбыктаан байырлалдың чорудуу 

Байырлал болур найыр-дой ѳргээзиниӊ дерилгези:
Өргээни өңгүр чараш шарлар-биле дерип, саазындан оюп кылган өлчей-удазыннарны каастап азар. Тыва улустуң чаш уругга хамаарышкан чараш уткалыг үлегер домактарын кѳскү черлерге азар. Өргээниӊ төвүнге 3 харлаан бичии чашты саададып олуртур сандай-ширээни каастап белеткеп тургузуп каар.
Хылбык дойга белеткээр чүүлдер:
Уран-чурук каасталгазы, шарлар, экран, видеопроектор, оюн-тоглаага шаңнал белектер, кадактар, актаан хачы, артыш, хөм хапчыгаш.

Байырлалды эрттирериниӊ планы:
1. Эгези: келген аалчыларны олуртуп, амыр-менди солчуп, байырлалга келгенинге өөрүп четтиргенин илередип мөгеер.
2. Байырлалды хүндүлүг аалчыга ажыттырар, ак сүттү чаш уругнуң амыдырал оруу ак сүт дег болзун деп йөрээп чооглаар.
3. Хылбык езулалын эрттирери. Чашка йѳрээлдер.
4. Оюн-тоглаа.
5. Байырлалдыӊ торттун кезери. Түӊнел.

Байырлалдыӊ чорудуу
I. Эгези
Тываныӊ ат-сураглыг артистери Игорь, Айдысмаа Көшкендейлерниӊ «Сени чаптааш» деп ырызы дыӊналып турар. Байырлалдыӊ аалчыларын чаштыӊ ада-иези уткуп, оларны олуттарже чалаар.

Башкарыкчы: 
Ада-өгбе бурун шагдан артырып каан,
Амыдырал сагылгазы черле ындыг:
Ажы-төлү төрүттүнүп көстүп келгеш,
Амыр-кадык доругуп кээр чаагай өйде
Ада-ие өөрүшкүзүн үлешсин дээш,
Төрел чонун, эжин-өөрүн,
Дөгерезин дөрже чалаар!
Келген аалчылар олуттарны ээлеп олуруптар.
Байырлалдыӊ фанфаралары дыӊналып кээр.
Башкарыкчы микрофонче үнүп келир.
Башкарыкчы: Амыр-мендээ, өргүн чонум! Экиивеңер! Арат-чонун чаӊгыс черде чыып алган, чажын хылбыктадып байырлап турар чаптанчыг чажывыс (...) база ону чырык черге чаяап бодараткан ада-иезин (ада-иезиниӊ долу ат-сывы) адыш часкап, чалап аалыӊар!
Бурун тыва хептиг оглун ортузунда чедип алган ѳг-бүле аалчыларыныӊ мурнунче үнүп келир.
Башкарыкчы:
Ырак-узак орук дивейн
Ырлыг-шоорлуг аалдап келген,
Ѳргүн-чонга, ѳѳрлерге (чаштыӊ ада-иезиниӊ аттары)
Ѳг-бүлези мѳгейип тур.
Чаштыӊ ада-иези чонунга мѳгейип каар.

II кезээ
Чаштыӊ иези:
Үе-дүптен тыва кижи
Үш-ле харлаан биче чаштың
Баш дүгүн хылбыктаарын
Байырлал деп хүлээп чораан.
Бичии хензиг адыш ишти
Өпеяавыс төрүттүнгеш,
Ойнап, шурап, чуруттунуп,
3 хар четкен. Өөрүп тур бис!

Чаштыӊ адазы:
Чүге мында чыылганывыс 
Чылдагааны, үнген дөзү - 
Арат-чонум силерлерден
Чылыг күзел, йөрээл дилеп,
Чаптанчыг чаш оглувустуң
Чажын уштап, хылбыктадып,
Чалаанывыс ужуру-ла мындыг чүве.
Оглувустуӊ байырлалын ажыдып бээри-биле, тѳрел-аймаавыстыӊ эӊ-не улуг назылыг, хүндүткелдиг кижизи оглувустуӊ кырган-ачазын дилээр-дир бис.
Ѳгбени чалап, сөстен бээр.

Кырган-ача: Хүндүлүг ха-дуӊма, чонум! Үш харлаан уругнуӊ чажын хылбыктаары тыва чоннуӊ сүзүктүг чаңчылы. Бо байырлалдыӊ кол утказы – үш харлаан төлдү өнчүледири болуп чораан. Бо дойда чаш кижиниӊ белекке алган өнчүзү дээрге - ооң тускай өнчүзү болуп артар. Ол бичии кижиниң чажындан малга ынак, малының өң-чүзүнүн танып өөренип, ажылгыр, эрес-кежээ болуп өзеринге дузалыг. Шак мындыг ханы утка сиңген байырлалды ажыттынган деп чарлап, ха-дуңма чонумну мээң-биле деңге аяктарда куткан ак сүттү “чаш оглувустуӊ амыдырал оруу сүт дег ак болзун!” деп йөрээгеш, чооглаптарыңарны диледим.
Өгбе сүттү ишкеш, ажы-төлүнүң бажын чыттап каар. Ада-ие өгбеге ак кадакты хүндүткелдиӊ демдээ кылдыр белээ-биле сунар. 
Башкарыкчы: Хүндүлүг аалчылар, «аалга кирген – аяк эрии ызырар, арга кирген саат дайнаар» дижир болгай бис, баарыңарда аъш-чемни нары-шээр чок чооглап, сеткил-сагыжыӊардан байырлап-хөглээриңерни күзээр-дир бис. 

Сѳзү Вилена Ооржактыы, аялгазы Базыр-оол Чүлдүм-Сүрүӊнүү «Оглум сен бе, кызым сен бе?» деп ырыны ырлаар.

III. Хылбык ёзулалы
Тыва улустуӊ «Дөгээ-Баары» деп ырызының аялгазы дыңналып кээр.
Башкарыкчы:
Мээн мөгем – мөге (оолдуӊ ады), 
Кадыр черге ушпас мөге.
Туткан холу какпа-ла дег,
Турган боду сыра-ла дег,
Көк дээрни хөлбеңнедир,
Көктүг черни сиртиледир,
Карак чивеш аразында,
Катай кагар кадыг мѳге!
Оң холун бурунгаар сунуп,
Солагайын соңгаар сунуп,
Девип-самнап барды-ла-а! – деп башкарыкчы кыйгырарга байырлалдың кол маадыры бичии (...) содак-шудактыг девип үнүп келир. Долгандыр девээш белеткеп каан сандай-ширээзинге саадап олуруптар.

Башкарыкчы:
Бурган башкы ээ көрүп хайырлап каан,
Буян-кежиктиг чаптанчыг чаш оглувустуң,
Өртемчейге эки чолдуг чурттаары дээш,
Хылбык-доюн езулап каар үе келди!

Чаш оолдуң чажын хылбыктаар хүндүткел онаашкан даайын чалаар. Даайы ужунда кадак баглаан хачыныӊ бизин артыжааш, оолдуң бажын чассыдып суйбааш, ооң кырындан үш долгандыр демги хачыны хүнгээр алзы кыйбыдар.

Даайы: Ак дээрим,
Актаан хачым өршээзин!
Тос дээрим, өршээзин,
Тос ада-үрени мандызын!
Кезер дээш кеспедим,
Кедизинде бажының дүгү чаагай болзун!
Кыргыыр дээш кыргывадым.
Кырыгыыже бажының дүгү дүшпезин!
Эр бооп доругуп өзер болзун,
Эзерлиг аътты мунар болзун!
Эгинниг чүве эннешпес болзун,
Эрбенниг ааска алыспас болзун!
дээш оолдуң бажының оң талазындан шымчым дүктү кыргааш, авазынга сунуп бергеш бодунуң белээн сөңнээр. Авазы ол баштайгы дүктү белеткеп алганы хөм хапче суп шыгжаар, ону хир-чамга дээртпейн кадагалаар.
Аалчылар аажок өөрүп адыш часкап курайлаар. Ооң соонда база улуг назылыг, хүндүткелдиг чоок кижилери оолдуң чажын хылбыктап, тус-тузунда боттарының өмүнээзинден белээн айтып, йөрээл сөстерин сөңнээр. Йөрээл сөстер чоруп турар үеде видеопроекторга үш харлаан оолдуң фото-чуруктарын удаа-дараа көргүзүп турар. 

Аалчыларның йөрээлдери:
1-ги аалчы: Пар ыяш баглааштыг болзун!
Бажын саваан аъттыг болзун!
Ал-боду сөөккүр болзун!
Девип-самнап өзер болзун!

2-ги аалчы: Эр бооп төрүттүнген
Эзерлиг аъттан туттунар болзун!
Эгинниг кижи тутчуп шыдавас болзун!
Аастыг кижиге алдыртпас болзун,
Азыраан малы аал сыӊмас болзун!
Улуг угаанныг болзун!
Улуг назылыг болзун!

3-кү аалчы:
Аваң, ачаң эргелелдиг төлү боор сен,
Арат-чоннуң чоргаарланыр тѳлү боор сен,
Ажыл-иштиң, эртем-номнуң хааны боор сен,
Өртемчейниң ховар диген оглу боор сен!

4-кү аалчы:
Карактары көскү болзун,
Кулактары дыыжы болзун,
Торлаа дег өөрлүг болзун,
Тогдук дег каас болзун!
Эдеришкен эштиг-өөрлүг
Эчис-соруу бедик болзун,
Үнген-кирген чоннуг болуп
Үүле-херээ бүдүп чорзун!
Аалчыларның йөрээлдери онзагай солун болзун дээр болза, башкарыкчы, байыр-дойнуң эгезинде столдарга бир-ле үжүктү хуваагаш, аңгылап парлаан ак саазыннарны, демир-үжүктер-биле белеткээш аалчылар боттары чогаадыкчы езу-биле йөрээлди чогаадып алгаш бараалгадып номчуурун дагзып чугаалап каар. Столдар аразында командалыг йөрээлдер мөөрейи хевирлиг кылдыр эрттирип болур. 

IV. Оюн-тоглаа. Мөөрейлер
1. Бо оюнну байыр-дойга аалдап келген элээди уругларга ойнадып болур. Оюнга 5-тен 10 чедир уруглар ойнаар. Дойнуӊ маадыры үш харлап турар болганда ойнаар оюнувус адын база «Үш» дээр дээш эгелептер. Сандайда билдинмес, көзүлбес белек хавында суп каан «приз-сюрприз» бар. Ону эң-не кичээнгейлиг аалчы чаалап алыр. Ойнаар уруглар сандайны долгандыр кылашташпышаан башкарыкчыныӊ чугаазын кичээнгейлиг дыңнаар. 

Игра «Три»
Расскажу я вам рассказ 
В полтора десятка фраз.
Лишь скажу я слово три
Приз немедленно бери.

Однажды щуку мы поймали,
Рассмотрели, что внутри,
Рыбешек мелких увидали,
И не одну, а целых… пять.

Мечтает парень закаленный,
Стать олимпийским чемпионом,
Смотри, на старте не хитри,
А жди команду, «Раз, два... марш».

Когда стихи запомнить хочешь,
Их не зубри до поздней ночи,
А про себя их повтори,
Разок, другой, а лучше… семь.

Однажды поезд на вокзале,
Мне три часа пришлось прождать,
Ну, что ж, друзья вы приз забрали,
Я ставлю вам оценку – пять.
Сөөлгү «три» деп сөстү эскерипкен уруг «приз-сюрпризти» мурнай аптар, арткан оюннуӊ киржикчилеринге «көгүдүг» белекчигештерни берип болур.

2. Улуг аалчылар аразында бичии чорааш ырлап чораан ырларын аажок сактыр, эки билир аалчылар дараазында оюн-мѳѳрейден  илереп келир. База бо ырыларны тыпкаш, бир купледин шупту аалчылар-биле ырлап болур. Ырыныӊ сөзүглелинден бир одуругну башкарыкчы номчуптарга, аалчылар ырыныӊ адын, аялгазын тодарадыр.

Оюн-мөөрей «Чашкы шаамныӊ ырылары»

1. Салгын-сырын бисти чассыдыксап туру… («Ховаганнар»)
2. Чемелевейн-ойлатпайн … бериңер («Дагааларым»)
3. … улыбки в небе радуга проснется («Улыбка»)
4. Ойнаарактар…, далажыңар дүрген («Самоледум»)
5. … она нарядная на праздник к нам… (« В лесу родилась елочка»)
6. Шатта харның эриирин, шала часкаар… («Койгунак»)
7. Одеяла и …ждут ребят («Спокойной ночи, малыши»)
8. Узун назы назылап, урууң мени детки… («Ачай»)
9. Близится эра светлых годов… («Взвейтесь кострами»)
10.  В этот день непогожий, почему… («Песенка крокодила Гены»)
Оюн-мөөрей солун, хөглүг болгаш демниг эрттери магат чок.
Ырыларныӊ сөзун эң-не эки билир, аялгазын сактыр аалчыларны шаңнаар.

3. Бичии аалчыларга чогаалчы Степан Сарыг-оолдуң «Тоожуй кааптайн» деп шүлүүн тывызыктай салып ойнадып болур. Тывызыктарны улуглар база тып, мөөрейге киржип болур. 	
Башкарыкчы: Азырал мал-маганывысты танып-билип алырынга чогаалчывыстың шүлүктеп каан тывызыктары аажок ажык-дузалыг дээрзин айтып каайн.(Тывызыкты тып кааптарга видеопроекторга азырал малдың чуруун көргүзер).
Степан Сарыг-оол
Тоожуй кааптайн.
Амгы шагнын ажы-төлү
Аас-кежии, чолу бедик:
Авазының, ачазының,
Акызының, угбазының
Айтып бербес чүвези чок.
Тывызыктай, төөгүлей
Тос-он чүзүн малывысты
Допчу-кыска чуруп берейн,
Доозаӊар тывыңарам.
Анай
"Ма-маа" дээш чидиг, чиӊге,
Макыңайнып кыйгы салыр.
Чичиилээрге дыңнай соп кааш,
Шуут-ла дөспес, кышкыргылаар.
Авазын ээп тургаш безин
Алгырыпкаш оптуга бээр,
Оон бичии доруга бээр,
Ол дег орлан, чараш ховар.
Мойнун каастаан сыргалар дег,
Мончуктуг-даа болгулаар де.

Хураган
Чап-чаа төрээн амытаннар
Шала менээ, үзең-тендии.
Алгырар-даа харык чок дег,
Арай боорда «баа» деп шөйер.
Оон шала доруга бээр,
Опчок-тенек, оюнзак-даа,
Калбак, шөйбек кудуруктуг,
Халбың-делбиң кулактарлыг,
Хаайы коңзаң, хаваа чоржак.
Дыдырарган чодураазыг,
Дырап каан дег хоюг дүктүг.

Бызаа
Хамыкты-ла мурнай тып че,
Карактары кандыг ийик:
Дозур кара, улуг, арыг,
Томаанныг-даа, оожум-даа,
Авазыныӊ дылы-биле,
Аян киир-ле дырап чоруур.
Хир-чам чорбас, арыг-силиг,
Хилиң ышкаш хоюг дүктүг.
Ээп тодуп алган соонда,
Ээгиштеп каап ышкып чыдар.
Тенектенип, өрү шурап
Дешкилежип чаржып ойнаар.

Кулун
Адам-өгбем төөгүзүнден
Ажыл-ижин кылчып чораан,
Аңнап мунар, коъш тыртар.
Андазынын, шанаан сөөртүр.
Кадыр артка даянгыыш бооп,
Кашпал хемге чалгын чордуң.
Аарыг-аржык бачым шагда
Амы-тыным алыр чордуң.

Бодаган
Хавындан чаа үнүп келген
Кара-дуруяа оглу ышкаш
Чаа төрээн амытан дег,
Чаптанчыг мал дыка ховар.
Дүгү мырай хөвең дег чөөк,
Дүрзүзү-даа айбаангызыг,
Оюжаңнаан, майыжаңнаан,
Оюнзаан суг канчаар ону!
Тывызыктай тыртып берейн,
Тывыңарам, уруглар:
"4 кижи малгаш таптаан,
2 кижи бараан хараан,
1 кижи сиген кескен,
1 кижи ымыраа хоюскан".

Халбыңмай
Мойну тырың, думчуу тана,
Моккулчаңнаан буду чолдак.
Күдүжеңнээн, эглип чадаан,
Күскелер-даа оолдарызыг.
Ийи кулаа делбийген,
Ийи караа чиртейген,
Озук ышкаш хаайы-биле,
Ооң черле торлуру чок.
азыраарга өзүүчели –
аңгыр кас-ла, тоолай-ла.
Ону малдаан кежээ малчын
Ончалаары бергедей бээр.

Чогаалчыныӊ тывызыын тыпкан аалчыларны шаңнап-мактаар.

4. Танцы-самныг оюннар.
«Буги-вуги» деп чараш ыры-самны төгериктей туруп алгаш башкарыкчыны өттүнүп самнаар, төгериктиң ортузунга эӊ чараш самнаар улуг азы бичии аалчыны чалап алыр. Шак-ла ындыг янзы-биле «Танец маленьких утят» деп самны ниити аалчыларныӊ киржилгези-биле күүседип болур. База аалчылар 1 улуг аалчы, 1 бичии кижи эжеш болуп алгаш тыва чоннуӊ «Челер-оюн» самнап күүседирге кѳрүштүг-ле!

V. Байырлалдыӊ тортун кезери. Түңнел.

Байырланчыг медээ дыңналыр. Өргээниң чырыын имиртиңней өжүрүптер. Кырында лаалар кывыскан тортту үш харлаан оолдуң столунче идип үндүрүп келир. Аалчылар адыш часкавышаан, ниити «Төрүттүнген хүнүң-биле!», «Байырлал-биле!» деп ыыткыр байыр чедирер. Өргээде чырып кээр. Оол ада-иезиниң дузазы-биле торттуң лааларын  өжүр үрүптерге, кескеш аалчыларынга үлештирип сунар.

Башкарыкчы:
Тайбын өйде төрүттүнген,
Тадыладыр каттырышкан,
Чаржып-ойнап ыймакташкан,
Салгалывыс омакшылдыын!
Аалывыста дөрде сыңмас,
Ажы-төлдер хөглеп турда,
Аас-кежик бистен калбас,
Амыдырал үстүп төнмес.

Оолдуӊ ада-иези: Хүндүлүг аалчыларывыс, дөргүл-төрел! Тыва кижиниң байы - ажы-төлү дижир. Чаптанчыг чаш оглувустуң хылбык доюн доозуп тура, ажы-төлүвүске аяс дээрни, быжыг кадыкшылды күзеп каалыңар. Доювуска келген чонувуска өөрүп четтиргенивисти илередип, силер бүгүдеге ак орукту йөрээп тур бис. Курай-курай, курай!

Чону-биле байырлажыр.
Төнген.

Капсырылга
Байырлалга белеткенирде башкарыкчыга 3 харлаан чаштың дугайында чугула билип алыр ужурлуг айтырыглар:  
1.	Долу ат-сывы 
2.	Төрүттүнген ай, хүнү, шагы
3.	Төрүттүнген чери
4.	Ада-иези, кырган ада-иелери
5.	Төрүттүнген деӊзизи, узуну
6.	Адын адаан кижизи
7.	Эмчиден үндүрген улузу
8.	Чажын хылбыктаар хүндүлүг даайы
10.	Шола ады (бар болза)
11.	Эң-не ынак чүүлү 
12.	Өстүрүп, доруктурушкан улузу 
13.	Өг-бүлезиң каш дугаар төлү 















Автор:
		Лилия Чадамбаевна Куулар, Дзун-Хемчикский кожуун 
Республики Тыва

Хылбык дойнуң чорудуу

Сорулгазы:
1. Уругнуң чажын тыва езу-биле хылбыктаары болгаш өнчүлендирери;
2. Хылбык дойну эзиртир суксун чокка байырлаары;
3. Тыва езу-чаңчылдарны диргизип, сайзырадып база амыдыралга боттандырары.
Уламчылаар үези үш шактың нүүрүнде:
1. Байырлыг ажыдыышкын.
2. Улуг өгбезинге сөс.
3. Аалчыларга сөс.
4. Йөрээлдер.
5. Хөгжүмнүг байыр.
6. Оюн-тоглаа.
7. Чаштың ада-иезинге сөс.
8. Түңнел сөс.
9. Аалчыларны үдээри. 
Байырлалдың каасталгалыг дерилгези:
а) Өңгүр шарлар-биле дерип каастаар, үлегер-домактар, чечен сөстерни бижип аскан.
б) Кирер эжикке «Кирип моорлаңар!» деп кыйгы сөзүглелди бижээн.
в) Артыш, от.
г) Хачы, ак өңнүг кожаа, кежик-хавы, ак кадактар.
д) Ак чемниң дээжизи.
е) Дой үезинде аянныг хөгжүм үделгезин салыр.
д) Аалчылар чыглып турар үеде, видеопроекторга чажын хылбыктадып турар үш харлаан оолдуң (уругнуӊ) чашкы чуруктарын болгаш видеозун слайдыга чорудуп, көргүзүп турар.
2 башкарыкчы башкарып эрттирер.

(Сөзү Шаңгыр-оол Суваңның, аялгазы Владимир Токаның 
“Оглум чазы” деп ырызын оожум салып каан турар.)

1-ги башкарыкчы: (Чаш тѳлдүӊ, ада-иезиниӊ тѳрээн чериниӊ дугайында чараш бир-ле шүлүктү аянныг бараалгадыр). Чижээ:
Чыдып алган тевелерге аажок дөмей
Боду бүткен бойдус чаяан хаяларлыг
Тыва чоннуң төөгүзүнде алдар-аттыг
Төрүттүнген ынак суурум Теве-Хая.
Кедээзинде шөлдеринден
Ууттунмас байлак дүжүт ажаап алыр,
Чаптып оъттаан чеди чүзүн ыдык малдыг 
Адам чурту ынак суурум –Теве-Хая.
Көктүг-шыктыг Кара-Сугнуң кыдыын ээлээн
Онза чараш 108 номнуг каасталгалыг,
Арат-чоннуң кежик-чолун хей-аът киирген
Чүдүп-тейлээр субурганныг –Теве-Хая.
Ырак черден аалдап келген улус чон-даа
Чонувустуң хүндүлээчел аажы-чаңын
Магадап-даа, мактап ханмас
Энерелдиг авам ышкаш Теве-Хая.

(Автор “Содуна Ольга” аттыг культурлуг хемчеглер төвүнүң методизи Лилия Куулар).
Байырлалдың бирги кезээ:
2-ги башкарыкчы: Эки хүннүң мендизи-биле, эргим хүндүлүг чалаткан төрелдер база бүгү аалчылар! Бо кайгамчык аас-кежиктиг бурган авыралында чаяаган кааң-аяс аас-кежиктиг хүнде чурумалдыг, тоолзуг, чараш Тывавыстың бир булуңу (байырлалдыӊ эрттип турар хоорайы, сууру) оруктуң узунун ыраксынмайн, ырак-чооктан бистиң ѳргээвисте аалдап чедип келгениңерге аажок өөрүп тур бис. Аалга келген кижи аяк эрии ызырар дижир. Баарыңарда байырлалдың аъш-чемин нары-шээр чокка чооглап, сагыш-сеткилиңер  ханызындан дыштанып, хөглеп алырыңарны күзеп тур бис. 
1-ги башкарыкчы: 
Аалчы болган төрелдерим!
Алдын  хүннүң, ак-кѳк дээрниң адаан орта 
Авазындан, адазындан чаяаттынгаш,
Чашкы назын - үш-ле харын харлап алды,
Аас-кежиин күзээлиңер! 
2-ги башкарыкчы: Бистер бөгүн, чаптанчыг оглувустуң (уруувустуӊ) «Чашка йөрээл» деп аттыг хылбык-дой байырлалында чалаттырып чедип келген-дир бис. Оглувуска аас-кежикти, каң дег кадыкшылды, эки доругуп өзерин, ада-иезиниң угаанныг, чараш мөзү-шынарлыг, ол ышкаш келир үеде Тывавыстың төлептиг төлү болурун йөрээвишаан, чаш төлүвүстү ава-ачазы-биле хүндүткелдиң олудунче саадаарынче чаладывыс! 
(Ол үеде, ак болгаш көк кадактарны чаштыӊ даайлары, күүйлери, угбалары, акылары шупту бир талазынга ак кадактарны, ѳске талазынга көк кадактарлыг эртер оруунга ийи талага туруп, “Сүт дег ак оруктуг болзун! Ак-көк дээри чаглак болзун!” деп йөрээр).

1-ги башкарыкчы: Хүндүлүг аалчылар! Кежээниң буруудадыкчызын база ава-ачазын динмиттиг адыш часкаашкыннары-биле уткуп алыылыңар!
2-ги башкарыкчы: Эрте-бурунгу өгбелеривистен салгал дамчып келген езу-чурумун сагып, хылбык-дой байырлалының ажыдары-биле келген чонга байыр чедирип, сѳс алыры-биле улуг назылыг өгбевисти (...) хүндүткелдиг индирже чаладывыс.
1-ги башкарыкчы: Эргим төрелдер, аалчылар, чаш төлүвүске буян-кежикти, кадык-чаагай, алдар-аттыг, өөрүшкү-маңнайлыг, аас-кежиктиг, узун назылап, Тывавыстың база төлептиг оглу болуп, эки доругуп өзерин йөрээвишаан, байырлалдың сүүзүннүг чеми - ак сүттү өргүп, амзап көдүрээлиңер! (Артыш салбаа-биле башкарыкчы дөрт чүкче өргүүр).
2-ги башкарыкчы: 
Иезиниң, адазының 
Идегели, чөленгиижи,
Чаа чүс чылдың хамаатызы
Чажындан-на бүдүштүг болзун!
(Аалчыларны "алдыы, үстүү аалдың уруглары" деп ийи бөлүкке чарып алыр. Башкарыкчы үлегер домактарның эге одуруун номчуурга, дараазында киржикчилер уламчылап төндүрер. Үлегер-домактарның уткаларынга тайылбыр бээр.)
Эки кижээ эш хөй
(Эки аътка ээ хөй).
Чалгаа болба, кежээ чору.
(Чааскаан чорба, өөрлүг чору) 
Кыстыг кижи кыя сѳглээр,
(Оолдуг кижи оя сѳглээр) .
Кускун кара-даа бол,
(Төлүнге ынак).
Ие сөзүн ижип болбас,
(Ада сөзүн ажырып болбас). 
Арның бодава,
(Адың бода).
Кижи өзер 
(Кидис шөйлүр).
Буура кырыыр, 
(Бодаган өзер).
Ада көрбээнин оглу көөр, 
(Ие көрбээнин кызы көөр). Чоннуң үлегер домактары.
(Шын тыпкан аалдың киржикчилери шаңналга төлептиг болур.)
База катап аяк-шайдан аартап, аъш-чемниң дээжизин нары-шээр чокка чооглап, аян ырдан ырлажып, каткы-хөглүг ойнап, танцылап, сеткилиңер ханызындан дыштанып алырыңарны күзедивис!
1-ги башкарыкчы: Аравыста аныяк, келир үениң авалары, ачалары болур төрелдер, аалчылар база аалдап келгенин барымдаалааш, бичии уругнуң бажының дүгүн кыргыыр доюнуң дугайында кыска тайылбырлап берейн. Бо бүгүнү билип алыры артык эвес, хүндүлүг чонум.
Баш дүгүн кыргыырының дою - уруг үш харлап чорда болур. Үш харлаан уругнуң ада-иези оглунуң азы уруунуң бажының дүгүн кыргыдар хүннү лама-башкыдан херек кылып айтырып алыр.
Бичии чаштың бажының дүгүн хылбыктаарының кол ужуру болза, үш харлаан уругну өнчүлендирери болур. Бажының дүгүн кыргыткан хүнүнде төрелдериниң болгаш чоок кижилериниң берген мал-маганы база эт-севи ол чаштың шуут өнчүзү болуп артар. (Монгуш Хонук-оол Доржуевичиниң 2010 чылда үндүрген “Тыва кижиниң үш доюн эрттирериниң чуруму” деп номундан алдынган.)
2-ги башкарыкчы: Байырлал бүрүзү ужур-уткалыг болур. Уруг дою, хар харлаанга улуг-биче төрел чоннуң йөрээлдери болгаш ыры-шоору байырлалды каастап-шимээр ужурлуг. Өгбелеривис ак шиме аймаан шеглеп, аъш-чемни хире-шаа-биле четтирип, байырлап чораан. 
Ынчангаш, үш харлаан оглувуска хөгжүмнүг белек ыры: “Оглум чазы” сөзү Шаңгыр-оол Суваңның, аялгазы Владимир Токаныы. Күүселдеде: бирги башкарыкчы. 
1-ги башкарыкчы: Чажывыстыӊ байырлалыныӊ ийиги кол кезээнче кирер-дир бис! Оолдуң улуг даайы (...) сөстен берип, чаштың чажын хылбыктаары-биле чалап алыылыңар. 
(Хачыны актап алыр, ол болза тудазынга ак пөс азы ак кадакты баглап алыры-дыр, оон соонда бизин арыдыр артыжаар. Даайы кижи актаан хачыны алгаш, чаш оолдуң чажын чассыдып суйбагылааш, ооң бажын үш долгандыр демги хачыны хүнгээр алзы кыйбадыр). Ол чаш оолдуң чажының оң талазындан бир шымчым  дүктү үзе кыргааш, авазынга тутсуп бергеш, йөрээл сөстерни чугаалаар:
Оолдуӊ даайы: Чаш үреним, бажың дүгүн баштай кыргыдым. Мен ышкаш узун назылыг боор сен. Сеӊээ хураганныг хойну белекке бээр-дир мен. (Даайы йөрээл салыр).
Ак дээрим, өршээзин,
Актаан хачым өршээзин,
Тос дээрим, өршээзин,
Тос ада-үрени мандызын!
Кезер дээш кеспедим,
Кедизинде бажының дүгү чаагай болзун!
Кыргыыр дээш кыргывадым,
Кырыгыыже бажың дүгү дүшпезин!
Эр болуп доругуп өзер болзун!
Эзерлиг аътты мунар болзун!
Эгинниг чүве эннешпес болзун!
Эрбенниг ааска алыспас болзун!
Назы-хары, мен дег, узун болзун!
Аксы-дылы, мен дег, тоолчу болзун!
Уйгу-хавы болбас болзун! 
Улуг сеткил сеткивес болзун!
2-ги башкарыкчы: Ындыг-ла болзунам! Йѳрээл доктаазын! 
(Куулар Кенденчик Сембилович сактып алганган, 1904-1975 чылдарда чурттап чораан. 1973 чылдың август 5 чаазында дыңнап бижээн. Чөөн-Хемчик кожуун. Хөндергей суур).
Авазы оглунуң чажының дүгүн ак кадакка ораап, кежик-хавынга суп алыр. (Улаштыр улуг өгбелери, дөргүл-төрелдери байыр чедирип, бажын хылбыктаар, уругну өнчүлеп-селиктээр.)
1-ги башкарыкчы: Төлүвүстүң бажын кыргыыр чараш езулалды кылдывыс. Ам байырлалывыстың оюн-тоглаалыг үшкү кезээнче кирер-дир бис.
Өлчей-кежик буян доктааган,
Өөрүшкүлүг аяс хүнде
Онза чаңнап, аян тудуп,
Ойнап-хөглеп, мага ханаал! (автор Лилия Куулар). 
2-ги башкарыкчы: Чаптанчыг оглувустуң ава-ачазын чалап алыылыңар, элээн каш айтырыгдан салыптаалыңар.
Ачазынга айтырыглар:
1. Оглуңар тѳрүттүнүп келгенде, узуну кайы хире турганыл?
2. Оглуңарның адын кым адааныл? 
3.Каш ажы-төлдүг болуксаар силер?
1-ги башкарыкчы: (Авазынга айтырыглар)
1. Ачаңар оглунуң чөргектерин чугжур турган бе?
3. Оглуңар өзүп келгеш, кандыг мергежилдиг болурун күзээр силер?
4. Кандыг келинниг болуксаар силер?
Айтырыгларга солун харыылааныңар дээш, четтирдивис. Олуттарыңарны база катап ээлээрин диледивис.
2-ги башкарыкчы: Ам дараазында оюнче алды кыс ойнакчының үнүп кээрин диледивис. Күзелдиг аалчыларны оюнче чаладывыс!
Оюн
1-ги башкарыкчы: (6 сандайны салып каан турар). Дүүн чаа “Чараштадыр бажың” ажыттынган. Аңаа ажылдаары-биле ажылчын хостуг олуттарже алды кысты шилип алдывыс. Ажылдакчылар ажылдап эгелээн. “Чараштадыр бажынга” арнын шеверледип, кылдырып алыры-биле орулга киирер аалчылар херек апарган. Ол-ла шилиттинген алды уруг столдарда олурар алды оолду чалап эккээр. (Экер эрлерни сандайга олуртуп алыр, оларга херээжен улустуң капрон уктарын баштарынга кедириптер. Түңнелинде кижи көрүп албас сүрлүг дүрзүлер үнүп кээр. Эң-не солун, шевер дүрзүлүг оолдарны шаӊнаар.
1-ги башкарыкчы: Ада кижи өг-бүлениң баштыңы, башкарыкчызы. Ада кижиниң өг-бүлеге удуртулгазы, кижизидилгези шаг-төөгүден кол черни ээлеп чоруур. 
Адалыг төл чоргаар, иелиг кыс шиник дижир. (Тыва улустуң үлегер домаа).
Кижи малды кадарар, кижини арын-нүүр кадарар.  (Үлегер домактыӊ автору Руслана Сүрүнчап). 
Ынчангаш бо хүннүң бичии маадыры төлүвүстү чырык черге бодарадып, чаяаган чоок кижилери ава-ачазынга дараазында хөгжүмнүг байырны чедирдивис.
Ыры сөзү болгаш аялгазы Оксана Тюлюштүң 
«Ачай, сен мээң чоргааралым сен»
1-ги башкарыкчы: Аалдар аразынга мөөрейлер уламчылап турар. Өпей ырылар болгаш бичии уруглар ырыларынга мөөрейлежиилиңерем, че-ве! 
“Өжеш төлге көгүдүглер”.
Күжүр оглум, оой-оой,
Көрүп көрем, оой-оой,
Күжүр оглум, оой-оой,
Удуй берем, оой-оой,
Чассыг оглум, оой-оой,
Чайгап ор мен, оой-оой,
Чассыг оглум, оой-оой,
Удуй берем, оой-оой.
(Кенеш Монгуш Хорлууевич сактып ырлаан. "Тыва чоннуң бурунгу ужурлар" деп номундан алган).
(Аалдың ажы-төлү чараш, хоюг үнге өпей ыры болгаш чаштарның ырыларын идепкейлиг күүседирге, башкарыкчы мактаар, белекти сөңнээр.)
2-ги башкарыкчы: Аалдар аразынга дөрткү оюннуӊ дүрүмү-биле таныштырыптайн. Байырлалдыӊ кол кижизи - чаш төлүвүстүң төрүттүнген чылы, хүнү дээш, оолга хамаарышкан 10 саннарны бижип алыр. (Ойнакчылар саазында бижээн саннарын тудуп алгаш, чыскаалдыр туруптар. Үш харлаан оолдуң авазының талазындан беш ойнакчы, а ачазының талазындан база беш ойнакчыны чалаар. Ойнаан соонда шупту даалгаларны хүлээнип ап, садарын аазаарлар. Аяктарынга ак сүттү кудуп,  даалганы хүлээнген соонда, быжырымчалыы-биле амзадыр).
3 - Оол школаже кирип турда, өөренир хевин садар мен.  
25 - Оолдуң кышкы бөргүн садар мен.
10 - Өөренир идиктерин садар мен.
3 - Чадаг-тергени садар мен.
2014 - “Школаже кирип турда, кышкы тонун садар мен” дээш, уламчылаар.
1-ги башкарыкчы: Хылбыктаткан оолдун ада-иезинге сөстен берээлиңер.
Чаштыӊ ада-иези: Хүндүлүг дөргүл-төрел чонум! Оглувустуң чараш байырлалынга киржип келгениңер, чаагай күзээшкиннер база ак йөрээлдериңер дээш, өөрүп четтиргенивисти илереттивис. Ырактан келген аалчыларывыска ак орукту күзевишаан, черге чедир мөгейдивис.
(Башкарыкчының түңнел сөзү)
1-ги башкарыкчы: Хүндүлүг чалаттырган аалчылар, төрелдер! (Хылбыктап турар чаштыӊ ада-иезиниӊ ады) төлүнүң үш харлаан хылбык-доюнга өөрүшкүзүн деңге үлежип келгениңер дээш, улуу-биле өөрүп четтирдивис! Байырлалды адакталган деп чарлавышаан, келген аалчыларывыска күзээривис болза, сүлде-сүзүүңер бедик чорзун, ажыл-ишке чедиишкинниг болуп, аас-кежиктиг, бай-байлак, каң-кадык болуп, ада-чуртувусту алдаржыдып, амгы шагның кежиин четтирип, ажы-төлүңер эрес-омак, аас-кежиктиг, ат-алдарлыг, төлептиг, чедиишкинниг чоруур болзун! Курай! Курай-курай! Орук-суур менди-чаагай!


























Брак следует за любовью, 
так же как дым за пламенем. 
(С. Шамфор)

КЕЛИН АЙТЫРАРЫ (ДҮГДЭЭШКИН)

Сватовство



						Автор:
Чинчи Май-ооловна Хертек, 
Барун-Хемчикский кожуун 
Республики Тыва

Келин кыстың холун айтырар «Дүгдээшкин» 
байырлалыныӊ чорудуу

(Тыва чараш аялганың адаа-биле, аалчыларны олуттарже чалаар, келген чонга башкарыкчы тывызыктар ыдып, үлегер домакташтырар. Кудашкылар шайлалганың эгелээринге белен апаарга, чараш аялга-биле башкарыкчылар үнүп кээр).
1-ги башкарыкчы: Өлчейлиг хүннүң мендизи-биле амыргын-на, хүндүлүг чонувус!
2-ги башкарыкчы: (Шүлүктен одуругларны номчуур). Чижээ:
Чыжыргана Хемчик хемниң унун каастаан,
Сайзыралче хөгжүп орар Кызыл-Мажалык суурувуста,
Ады-сураа билдингир каас-чараш, «Ноян» аттыг өргээде,
Актап, чѳптеп, дугурушкан үе-шакта
Чыглып келген аалчылар, амыр-менди!
Шаандагы бурун тыва өгбелерден 
Чаңчыл кылдыр, езулалдыг дамчып келген, 
Келин колдаар, дугдээшкинниң езулалында,
Келген чонну аяк-шайже чалап тур бис.
1-ги башкарыкчы:
Уруг өзер, душтук болур, келин болур 
Ужа-төштүг, кадак туткан, 
Улуг өгбе кижилерин эдертипкен,
Ужур ындыг кудагайлар аалдап келир.
2-ги башкарыкчы:
Амыдырал чуртталганың оруундува,
Актап тургаш оолду-кысты үдеп киирер.
Чалыыларның арны частып, чаптап алгаар,
Чараш дойну, езулалды ада-ие кылыры бо.
1-ги башкарыкчы:
Ажы-төлдүң тыпчып алган аайы-биле 
Аңгы башка, аймак-төрел бөгүн маңаа 
Кадак ѳргүп, белек сунчуп, арнын көржүп
Хан-төрел кудалар бооп таныжар дээн. 
2-ги башкарыкчы:
Таныжар дээш чыглып келген төрел чоннуң, 
Таарыштыр олуттарын ээлепкенде,
Душтуктарның эвилелин, найыралын маңаа доңнаар,
Дүгдээшкинниң езулалын эгелээрин чөпшээреңер!
Ада-иениң салгалдары, аныяк чараш оол, кыстың амыдыралынче базып кирер, чаңчыл сагылгалыг чараш доюн ажыдып актаары-биле аас-кежиктиг улуг үүле онаашкан өгбезинге сөстү берип туру бис (Ат-сывын, ажыл-ижин, оолдуң кандыг төрел болуп турарын, кайы кожуундан келгенин долузу-биле адааш, микрофонче чалаар). 
(Оолдуң талазындан улуг кижизи):
Амыргын-на, амыргын-на
Ачы-буянныг кудаларывыс!
Өөрүшкүлүг актап каан бо хүнде 
Эргим хүндүлүг кудагайлар силерден,
Эргелиг кызыңарның холун дилеп, кодан-хонажыңарда, бистиң төрел-аймактың чону силерден колданып, диленип чедип келдивис.
«Ханылашкан ажы-төлдүң аайы-биле
Хан-төрел кудашкылар болзувусса кандыгыл?» деп,
Төрел чон силерден чөпшээрел ап
Дөгереңерден улуг дилеглиг келген чон бис.
Чораан чоруувусту, келген херээвисти
Чогудуп, бүдүрүп бээриңерни дилээш,
Аныяктарның узун оруун эгелээр
Ада-өгбелерден, салгалдарже дамчып келген,
Арта базып болбас езулалывысты
Ак сүттү чажып, ажыттынган деп чарладым.
1-ги башкарыкчы:
Чараш байыр ажыттынды, аалчылардан дилээривис
Столдарда делгеп салган
Малывыстың аккыр сүдүн холга туткаш,
Шупту демниг көдүрээлиңер!
Шак бо хүннүң чорук-херээ
Чогунгур-ла болур болзун, курай-курай!
Аныяктарның амыдырал-чуртталгазын шиитпирлээр,
Шайлалгалыг, езу-чаңчыл сагаан чараш байырлалда
Киржип келген аалчылар, малывыстың аккыр сүдүн 
Ара кагбайн чооглаңар! 
Аас-кежик доктаап турзун, курай-курай!
(шупту аалчылар сүттү туруп көдүргеш, чооглапканда)
Ырак чооктан чедип келген аалчылар
Шайлап-чемненип орар аразында 
Аалчыларга хөгжүмнүг байырны бараалгадыр-др бис. 

Сөзү, аялгазы Чинчи Хертектии ыры «Эки аъттың ээзи»
2-ги башкарыкчы: Аравыста малчын аалчылар бар болгай, Тывавыска мал ажылы ам-даа сайзырап-ла турар болзун! Өршээ! Өршээ!
1 куплет:
Артка-сынга агын баглаар,
Агым хемге чажыын чажар
Аъттың ээзи чылгычы оол
Аян ырлыг халдып олур.
Кожумаа:
Тыва эрниң эки аъды
Тыны-биле тудуш чоруур,
Чүген-чулар шыңгыраажы
Чүрээ-биле деңге согар.
2 куплет:
Чывар соокту изиг кааңны
Ээзи-биле эртип чоруур,
Дыңгылдайлыг Тывавыста
Тыва аъттың ажыы улуг.
Кожумаа катаптаар.
3 куплет:
Эрес эрлер кайыын дөзер
Эмдик дивес олуруптар,
Чылгычы эр сыдым октааш
Чыраа саяан шилип мунар.
Кожумаа катаптаар.
(Ыры соонда)
Өртемчейде ада-ие чаяап кааны, 
Өртээ турбас, эртинези байы болур, 
Ажы-төлдү амыдыралче углап каары,
Ада-ие дорт улуг хүлээлгези.
2-ги башкарыкчы: 
Олар дээштиң четпес, барбас чери-даа чок,
Олар дээштиң танышпазы чону-даа чок,
Четпестерин, чемезин-даа деңге чүктээр,
Чедиишкиниң, өөрүшкүзүн деңге өөрүүр.
1-ги башкарыкчы: 
Чуртталганың солчулгазы черле ындыг 
Чудук ириир, кижи база назыдай бээр.
Одун орнун, кылыр ижин, чурттун өдээн 
Оглу, кызы ээлепкеш, уламчылаар.
2-ги башкарыкчы: 
Чуртталганың оруундува четтинчипкеш,
Шуудады деңге базып кирер диген,
Дуңмавысты, кернивисти деткиир диген,
Шупту төрел хөйү-биле чыылганы бо.
1-ги башкарыкчы: 
Бүзүрелдиг ынакшылын, эвилелин
Бүгү чуртталгазында быжыг боорун йөрээгеш,
Ийи боттарын билчип, деткижер 
Идегелдиг өг-бүле үнер боорун күзээлиңер!
Шайын сунар езулалды кылыры.
2-ги башкарыкчы: 
Оолдуң-кыстың ада-иелери 
Аразында чаңчыл сагып,
Ак кадаан, суй-белээн сунчуп тудары-биле,
Чоннуң баарынче адыш часкап,
Кудашкыларны чалап алыылыңар! (Оолдуң авазы холунга калбак шайын, ак кадаан, 5 метр чараш торгузун чараштыр дүргеш, тудуп белеткенип алган турар, а чанынга оолдуң ачазы хойнуң ужазы-биле ак кадакты тудуп алган чон мурнунда белен турар. 
2-ги башкарыкчы: (Кудалары үнүп орда).
Баарыңарда белен турар
Артынчактыг кадак туткан,
Ужа-төштүг, кундагалыг кудаларны 
Уштап, баштап чедип келген өг-бүле бо, 
Ужур ындыг, кудаларынга сөстү бээрин чөпшээреп көрүңер.
(Кыстың ада-иези үнүп кээрге, оолдуң авазы кыстың авазынга оожум, чараш аялгага сунуп тура чугаалаар): Хүндүлүг кудаларывыс (уругнуӊ ада-иезин долузу-биле адаар). Бөгүн бис (оглунуӊ ады) ада-иези, силерниң өг-бүлеңерниң улуг эртинези, ай-хүн дег алдын даңгынаңарны, баарыңарның кѳъгү, карааңарның шоо дег эргелиг, чассыг кызыңарны, бистиң ада-иениң салгакчызы улуг оглувус (оолдуӊ ады), бажыңының одунуң ээзи кылдыр, ажы-төлүнүң авыралдыг иези кылдыр, хайыралдыг эжи, кады кырыыр чөленгиижи кылдыр, бистиң өг-бүлениң кенни, уруу кылдыр, ада-өгбелеривистиң бурун езу-чаңчылын сагып, төрел-аймаавыстың улуг кижилерин эдертип алгаш, ак кадаавысты, актаар шайывысты сунуп, чараш кызыңарның холун, силерден дилеп, дүгдээшкинниң езулалын кылып келдивис.
Келген херээвисти сеткилиңерден ажы-төлдүң келир үези кылдыр бурунгаар көрүп, чораан чоруувусту чогудуп бээриңерни дилеп туру мен, хүндүлүг кудаларым. (Ийи холдап кадак, шайын авазынга сунуп бээр).
(Оолдуң ачазы, келин кыстың ачазынга сунуп тура чугаалар):
-Хүндүлүг кудам (уругнуң адазынга) хүлээп ап турар күдээнерниң адазы мен, бо онзагай хүнде, бистиң оглувуска чаптанчыг кысты хайырлап бодарадып берген ада-иезинге өөрүп четтирбишаан, танышпас, билишпес аңгы аймак чораан, кижилер боларның ачызы-биле хол тутчуп таныжып, ак кадаавыс солчур аас-кежиктиг болдувус. Келген херээвисти чогудуп бээр-ле боор силер деп идегээш, кудам силерге сеткилимден хүндүткелдиң дээди демдээ - хойнуң ужазын сунуп туру мен (адыш часкаашкыны).
1-ги башкарыкчы: (баштак аян-биле). Кудашкылар куспактажыр, кулун-чаваа дешкилежир дижир болгай, Че, кудашкылар дыӊзыг-дыӊзыг куспактажыптыңар че-ээ! (Олар аай-дедир куспакташкаш олуруп алыр). Кудашкыларның аразында найыралы кедилиг, чараш-ла болзунам, курай-курай! Кижини чаяап тѳрүп каан ада-иези дег эргим, авыралдыг улус чок, бөгүнгү бо буянныг аяк-шай, езулал-дой олар турбаан болза болдунмас, аныяктарның ак кадак сунчуп турар ада-иелериниң алдар ады дээш, ажыл-херээниң чогумчалыг бүдери дээш, дараазында йөрээлдерни сөңнээлиңер! 
Ада-ие кадак сунган соонда:
Ада-ие бөгүн маңаа 
Ак кадакты сунчуп каапты.
Угба-дуңма бистер база 
Улуг йөрээл салып тур бис!
Бөгүн бистер аалывыстың эртинези,
Бөрү бажы мөңгүнүвүс экелдивис.
Аалыңарның эртинези - улуг байы, 
Аът баштыг алдыныңар колдап чор бис.
Бичии када дыңнаарынче дилеп тур бис,
Бисте мындыг сүме бар-дыр, деткиир силер бе?
Аалчылар: "Ийе"!
Казып тыппас эртинелерни шыгжап турбайн,
Каттыштырза кандыгыл? деп, бодап тур бис».
Аалчылар: Шын-дыр, чѳп-түр.
Алдын, мөңгүн эртинелер кожа чытса,
Аразындан чинчи, шуру, каң, болат бодарагай.
Аалчылар: Деткип тур бис, шын-дыр.
Чаңгыс черге чайынналдыр тудушсун дээш,
Тарбыдап каар йөрээл, сөстер сөңнеп тур бис.
(Адыш часкаар).

Хөгжүмнүг байыр ыры «Ада-ием авыралы»

2-ги башкарыкчы: (баштак аян-биле)
Дужааш-дужааш олуттарда саадапкан
Кудашкылар, кайы-хире олурарыл?
Мындыг чараш байырлалга 
Кым-даа маңаа чалгааравазын, 
Кудаларның делгеп салган ажы-чемин
Нары-шээр чок чооглаңар-ла!
Аъш-чем амданныг-ла болзун! 
Чорук-херек бүдүнгүр-ле турзун! 
1-ги башкарыкчы: Кижи чурттап чораан назынында бүгү-ле эки чүүлдерни ажы-төлүнге арттырып, оларны өстүрүп, кижизидип алыр дээш, эки кижилер болзун дээш, бар-ла күжүн үндүрүп чоруур болгай. Кижиниӊ бодап сагынмааны болгаш дугурушпааны ужуралдарны олар ада-иеге сөңнеп кээр ийин.
2-ги башкарыкчы: «Оглум, кызым ам-даа чаш, эш-кош тывары элек» деп бодап оруңда, хеп-хенертен келин-даа, күдээ-даа көстүп келир. «Назы-хар 40 чаа чедип турар, аныяк мен» деп бодап орда, уруг-дарыг аныяк ада-иени эрте кырган-ава, кырган-ача кылып четтигиптер болдурлар эвеспе.
Ада-ие ам канчаар, ону ынчаар хүлээп алыр ужурга таваржыр. Тыва кижи шаг шаандан бээр төлзүрек, ажы-төлге ынак, буянныг, дузааргак сеткили-биле оларныӊ кырынга баар.
1-ги башкарыкчы: Кандыг-даа ада-иеге ажы-төлүнүң ажы-төлү чүүден чараш, боду аныяк, чалыы турганы ол бе азы ажыл-ижинге чардыгып чорааны ындыг бе, бодунуң ажы-төлүнүң олар ышкаш, чаптанчыг чаражын чүге эскербейн чораан чүве, уйнуктар көстүп кээрге, уран сөске-даа угулзалап четпес, уян ырга-даа алгап-мактап четпес. Ынчан ада-иениӊ кылыр ижи катап немежи бээр, кырыырын-даа уттуптар.

Шайлалганыӊ таныштырар езулалы
2-ги башкарыкчы:
Ада-ие ызыгуурун уламчылаар,
Ажы-төлдү, уйнуктарны бодарадыр.
Келин болган, күдээ болган ажы-төлге
Кежик чолду, ак орукту күзеп каалы.
Келин колдаар езулалдың таныштырылга кезээнче кирерин чөпшээреп көрүңер, кудашкылар!
1-ги башкарыкчы: Бо солун болгаш ханы уткалыг езулалдың киржикчилери, хан-төрел чоок кудалар кылдыр таныжып аар дээш келген. Чоок билчип, таныжып, аал-чурттун, ада-ызыгуурун, ат-сывын улуг өгбелеринден эгелеп таныштырары-биле хүреген боор оолдуң талазындан улуг назылыг хүндүткелдиг кудавысты чалап тур бис.
(Баштай оолдуң улузунга таныжар сөстү бээр, келген төрелдери шупту туруп келгеш сценага чыскаай туруп ап-даа болур, азы бир улуг төрели туруп келгеш, келген төрелдерин далашпайын таныштырып чугаалаар. Улаштыр келинниң улузунга база ынчаар боттарын тода таныштырып чугаалаары-биле сөстү бээр).

Ыры «Оолга, кыска байыр тудаал», 
сөзү болгаш аялгазы Чинчи Хертектии

1-ги куплет:
Салым-чолду каттыштырган
Чараш чаагай амыдырал
Аныяктар чуртталгазын
Аайлаштырып доңнаштырган.
Кожумаа:
Келин кыстың, күдээ оолдуң
Кежик-чолун доңнаштырып,
Оолга, кыска байыр тудаал (2 катап)
2-ги куплет:
Сарыг шажын чүдүлгевис
Шагдан тура чаңчылывыс,
Арат-чон-даа, оол-даа, кыс-даа
Ам-даа улам сайзыразын! (Кожумаан каттаптаар).
3-кү куплет:
Амыдырал-чуртталгазы
Челээш ѳң дег чараш болзун!
Арат-чоннуң йөрээл сөзү
Оолга, кыска доктаар болзун! (Кожумаан каттаптаар).

Күдээ-биле келинни таныштырары
1-ги башкарыкчы: Бо хүннүң эң-не буруулуг кижилери, ийи аңгы кожууннуң, аӊгы танышпас төрел-бөлүктерни, аңгы чаңчыл-езулалдыг аймактарны чаңгыс черге төрел кылдыр душтуруп, таныштырып, турар аныяктарны - душтуктарны силерге таныштырып көрейн. Оолду, кысты адыш часкаашкыннары-биле бээр чалап алыылыңар! (Үндүр чалап алыр).
2-ги башкарыкчы: Күдээлеп, кенээттеп кээп турда, көрбээн, танышпаан төрелдер бар чадап чок, колдап келген келининерниң холун тудуп, чаптаар-даа төрел-чон бар болгай. Хүндүлүг кудашкылар, олурар аалчыларның аразында хүреген болур оолду бөгүн бир дугаар көрүп турар кижи бар бе? Холун көдүрер. А келин кысты бөгүн бир дугаар көрүп турар улус бар бе? Холун көдүрер аалчылар. (Бир дугаар көрүп турар улус холдарын көдүрүп олурар).
1-ги башкарыкчы:
Бар-дыр, бар! Хүлер боттуг, хүлүмзүрээн шырайлыг
Хүреген оолду, база ооң эжи келин кысты таныштырыптаалыңар!
Ада-ие өстүрүп каан ажы-төлү,
Назын чедип, кижи болуп өзе берген.
Өөренип, эртем чедип, тускайланып 
Өске чонга күдээ болур, келин болур.
Өг-бүлениң ээлери бооп, кайнаар-даа бол, 
Өөнден үнүп, тарай ужуп чоруп каарлар.
Алдынга-даа, мөңгүнге-даа орнап болбас 
Ада-ие ынак оглу, чассыг кызы,
Чурталганы актаар дээштиң чыглып келген төрел-чонга 
Шуптузунга байыр тудуп, мөгейип тур! (Адыш часкаашкыннары).
2-ги башкарыкчы: (Аалчылардан баштактанып айтырар). Омак-хөглүг кудашкылар, сагыш-сеткил эки бе, чиик-чаагай олурар бе? Силер бүгүдениң мурнундува, хүреген оолдуң, келин кыстың аваларын чалаптарын чөпшээреңер! (Үнүп кээрлер). Силерден дилээривис, аныяктарныӊ чанынга туруп алгаш, оолдуң авазы оглун мактап чугаалап таныштырар, а кыстың авазы уруун база ынчаар таныштырыптарын дилеп тур бис. (Авалары оглун, кызын кажан төрүттүнгенин, каяа школа доосканын, каяа шериг эрттиргенин, кандыг өөредилге черин доосканын, аажы-чаңын кысказы-биле далашпайын чугаалаар. Таныштырыпканда, кудашкыларны куспакташтырыпкаш, олудунче чалаар). 
Белек сунар езулал.
2-ги башкарыкчы: «Хүндүлүг кудашкылар! Келин холу дилээр езулалывыс дыка эп-чѳптүг чоруп олур. Аъш-чемни чооглап ора, келген херээвистиң чогумчалыын, келген чоннуң херээн бүдүрерин бодап олуруңар, кудагайлар».
Шаанда тыва кижилерниң мөңгүн эдилелдери, каасталгалары салгалдан дамчып кээр дижир, кенни болур дүгдеп турар уруун холун актаарынче кунчууну чалап алыылыңар!
Келин кысты чалап алгаш,кунчуу чугаалаар: Салгалывыс уламчылаар. Чараш, кежээ кернивисти ада-иезинден, төрел чонундан айтырып ап тура, кернивиске белек кылдыр мөңгүн сырга, билзек каасталганы кедирип бээрин чөпшээреңер. Бо чараш байырлалга тыва езулалдың демдээ кылдыр кенивисти имнеп, демдектеп тур бис. (Чараш тыва аялгага кедирип бээр, аалчылар адыштарын часкап орар). 
Башкарыкчылар «Угулзалар» деп ырыны күүседир
1-ги башкарыкчы: Дараазында бээр келин кыстыӊ иези (...) хүреген оолду чалап туру, адыш часкап уткуулуңар!
Хүреген оолду чалап алгаш, кат-иезиниң чугаазы: «Бистиң аал-аймаавыска хүлээп турар күдээвиске - уруувустуң эргелиг эжи болурун чөпшээреп, күдээвистиң, «Экти мойнун чылдып чорзун!» дээш, холумдан даараан хураган кежи эгиннээшти кедирип тур мен. (Чараш хөглүг аялгага эгиннээшти кедиргеш, оолдуң бажындан чыттап каар).
1-ги башкарыкчы: Кат-иезиниң шевер холдары-биле даараан хураган кежи эгиннээш-даа кайгамчык-тыр. Кат-иешкилерниң аразында найыралы быжыг, чараш-ла болзунам, курай, курай-курай!
2-ги башкарыкчы: Тыва кижиниң чаагай сеткили, чараш чаңчылы бар. Аалга келгеннер аяк эрии ызырар, аалчы кээрге хавын дүптээр, чоруктуг келген чоннуң чоруун бүдүрер, өөрээн сеткилин белек сунуп илередир дижир.
Кудаларыңар база силерниң урууңарны колдап, дилеп келгеш, тыва чараш сеткилдиң чаңчылы-биле, чоок төрел, хан-кудалар болурунуң демдээ кылдыр сеткил ханызындан суй белектер-биле холуңарны актап туру. Сөстү уламчылаары-биле хүреген оолдуң ада-иезинге дамчыдарын чөпшээреңер.
Оолдуң ада-иези: Ужур ындыг кудагайлар,
Урууңарны келин кылдыр дилеп тура,
Аравыста найыралдың демдээ кылдыр
Ада-иеге, улуг өгбе кудаларга,
Холун актап, суй-белек сунуп тур бис.
(Улуг кижилерден эгелеп алгаш, суй-белектерни аттарын адап, хүндүлеп тургаш, сунар. Тыва хөглүг аялга чоруп турар).
1-ги башкарыкчы: «Кара дашка харыылыг» дижир болгай, чараш кызыңарны силерниң аймактан дилеп тура, хүндүткелдиң демдээ кылдыр суй-белектерни сунуп, холуңарны актадылар. Кудашкылар найыралы кедилиг-ле чараш болзун, курай-курай! Шак бо хүннүң чорук-херээ чогуп бүтсүн, курай-курай! Шайлалгавыста кудашкыларны оюн-тоглааже чалап тур бис.
Оюн «Ийе, чок». (Оолдуң талазындан 4, кыстың талазындан 4 ойнакчыларны чалап алыр)
2-ги башкарыкчы: Ойнакчылар шупту чаңгыс шыйыгга чыскаалып алгаш, менче көргеш, холдарын шимчетпес, аастарын хаап алыр. Аскын ажытпас. Мен силерден айтырыглар салырымга, «ийе» деп харыылаар ужурлуг айтырыгга «чок» деп бажын чайып харыылаар, а «чок» деп харыылаар айтырыгга «ийе» деп бажын чайгап, имнеп харыылаар. Алгырып, аскын ажытпас. Чанында улусче кеденмес, кымдан мурнай, дүрген боду харыылаар. Алгырган азы шын харыылаан ойнакчыны казыыр.
1. Бистиң бо «Дүгдээшкин» езулалы эрттирип турар залывыс Абаканда «5 звезд» рестораны чүве? («Ийе» деп бажын чайгаар ужурлуг);
2. Бо байырлалдың киржикчилери аалчылар шупту сарбашкыннар бе? (Ийе);
3. Хүреген оолга ынак силер бе?(«Чок» деп бажын чайгаар);
4. Хүреген оолду хүндүлээр силер бе? («Чок»);
5. Келин кыс-биле хүреген оол дээрге, Тыва Республикада ат-алдары билдингир кино артистери чүве? («Ийе»);
6. Келин кысты хүндүлээр силер бе? («Чок»);
7. Келин кыс-биле хүреген оол дээрге, Тыва Республикада ат-алдары билдингир маадыр ада-ие чүве? («Ийе»);
8. Келин кыстың ада-иезин индийлер дээр. Шын бе? («Ийе»)
9. Келин кыс-биле хүреген оол, эртен Москваже курорттап чоруур дээн, шын бе? («Ийе»);
(Мындыг хевирлиг айтырыгларны салып ойнадыр, шын харыылапкан ойнакчыларны кызырар, түңнелинде чаңгыс кижи артып каарга, шаңнаар).
1-ги башкарыкчы: Хүндүлүг кудашкылар силер бүгүдени байырлалдың оожум вальзынче чалап тур бис. Хөгжүмнүг байыр - ыры «Ынакшыл-дыр».
1 куплет:
Хөөкүй чүрээм дыжын уттуп
Дүрген-дүрген сога берзе,
Дүнелерде уйгу чидип
Күзелдерге алзыпсыңза
Кожумаа:
Дүвүреве, амыраам сен
Ынакшыл-дыр
Ынакшаанда ынчап баар чоор.(2 катап)
2 куплет:
Ынакшаанда ынчап баар чоор
Ыглай-даа бээр, ырлай-даа бээр
Ынчалза-даа мана шүве,
Ынакшааның черле келир. Кожумаа катаптаар.
2-ги башкарыкчы:
-Хүреген оолдуң угбалары, акылары баштак кожаңнарны бараалгадыр-дыр, кичээнгейлиг дыңнаптаалыңар. 
(Төрелдери ырлажыр, баш бурунгаар парлап кааны кожаңнарны башкарыкчы ап бээр)
Кожаңнар.
Хүнге чайнаан кара баштыг,
Хүлүмзүрээн карактарлыг 
Кыстар ышкаш, оожум чаңныг 
Кылыр ишке чүреккир эр.
Даай кижи дагдан улуун, 
Авазы дег чоок дээрзин,
Төрел чокта аскак дээрзин,
Дөгерезин билир кижи.
Аар ийже аъттаныпса,
Артынчагы долу келир.
Дииң караан часпас адар,
Дидим эрес, аңчы кижи.
Алаш кирзе кадыргылаар,
Ада-иеге чөленгииш, эш.
«Багай эвес күдээ боор» деп 
Бадыткалын берип тур бис.
Келин кижини мактап чижириниӊ чижек сөзүн, кыстың төрелдерин чалааш тутсугулап бээрге, кожаңнаар:
Чаавам-биле акым сугнуң
Чассыг уруун берип тур бис.
Садып алган керниңерни
Саан сагбас дивес силер.
Адазынга, иезинге 
Аажок чассыг өскен-даа бол,
Ажыл-ишке сундулуг-даа,
Арыг-силиг, дузааргак-даа.
Уругларны чассыткаш баар,
Улугларны хүндүлеп көөр,
Аксы сөзү аажок чымчак
Авазы дег бүдүштүг төл.
Аныяк чаа ава-даа бол 
Ажыл иштиг, эртемниг-даа,
«Кедилиг-ле келин боор» деп,
Келген чонга сөглеп тур бис.
1-ги башкарыкчы: Чижилгеге киришкен кудашкыларга байыр чедирип, шаңнап тур бис! Езулалдыг байырлалда кудашкылар, келин колдаан чараш байырлалда келген чонга сөстү берип күзелдиг аалчыларны болгаш келин кыстың ада-иезин чалап тур бис.
(Ажы-төл дугайында сөс алыксаан улусту чалаар. Келинниң талазындан база сөс алыр улус бар болза сөстү бээр).
Келин кыстың ада-иезиниң чижек сөзү: Хүндүлүг кудалар, дөргүл–төрелдерим! Бөгүн бистиң уругларывыстың сагыш-сеткилиниң эвилелин доңнап, уруувустуң холун дилеп келген кудаларымга бистер, кенниңерниң ада-иези, уруувустуң холун берип, оглуңарны күдээвис кылдыр хүлээп ап туру бис. Келген төрел-бөлүүңерни, ажы-төлдүң аайы-биле хан-төрел болзувусса кандыгыл деп келген херээңерге, чөшпээрелди долузу-биле берип, келген херээңер долузу-биле бүткен деп бадыткап туру бис.
Ажы-төлдү деңге деткип, аравыста суг акпас кудашкылар болурувусту илергейлеп тур бис, хүндүлүг кудалар! 
Ачазы база сөстү чугаалап болур, чижээлээрге: Ам бо хүнден эгелеп ажы-төл дээш, ак кадаавыс сунчуп каапкан, аяк-шайны деңге бускан, аразында эптиг, чөпшээрелдиг кудашкылар болганывыс бо. Байыр чедирип тур бис.
2-ги башкарыкчы: Кудашкыларга байыр чедирип тур бис! Кайы-даа таланың дөргүл-төрелдери бөгүн бо шайлалгада кайыын-даа келген улус бар болгай, силерниң мурнуңарже оолду-кысты чалап алыылыңар. «Даш октаан черинге чыдар, келин берген черинге орар» дээр болгай, ынчангаш хүндүлүг кунчуглары чараш кенниниң узун чажынга эдилеп чорзун дээш белек кылдыр ийи чараш чаваганы өрүп, чуртталгазыныӊ иштинде чарылбас өг-бүле болурун күзеп, домнаарын дилеп турлар. (Келин кысты сандайга олуртуп алгаш, ийи кунчуу чажын ийи кылдыр өөрүп, чаваганы баглап бээр, ол аразында күзелдиг аалчыларны кожамыктап ырлаарынче башкарыкчылар кыйгырар. Чаваганы өөрүп доозуптарга, оолдуң-кыстың холдарын ак кадак-биле, кыстың авазы чыпшыр шарыпкаш, аныяктарны залды долгандыр кылаштадыр. (Аныяктарга йөрээл ыдар). 
2-ги башкарыкчы:
Салым чолду каттыштырган 
Чараш, чаагай амыдырал
Аныяктар чуртталгазын 
Аайлаштырып доңнаштырган.
Келин кыстын, күдээ оолдуң
Кежик-чолун доңнаштырып,
Оолга, кыска байыр тудаал.
Чуртталгада узун оруу ак-ла болзун!
Ада-чуртка, арат чонга хүндүткели улуг болзун!
Мал-маган, ажы-төлү арбын-көвей бүле болзун!
Чарылбайн, кезээ шагда кады чорзун!
Аас-кежии бүргээр болзун! Курай! Курай! Курай!
(Оол кысты база аалчылар бот-боттарын вальсче чалаар).
Башкарыкчылар ырлажыр,ыры «Гимн семьи»
1 куплет:
Хрустальным голосом капели
Звенит ребячий смех чудесный,
И мать сидит у колыбели
Дитя лаская тихой песней.
И дом молитвой освещенный
Стоит открытым всем ветрам.
И учит бабушка внучонка 
Словам «»Отчизна», «Мама», «Храм».
Припев:
Друг друга храните во все времена, Живите в ладу и гармонии,
И пусть будет жизнь Ваша освящена любовью Петра и Февронии.
2 куплет:
Семья любви великой царство
В ней вера праведность и сила
Семья опора государства
Страны моей, моей России.
Семья источник изначальный
Небесным ангелом хранимый
И грусть и радость,и печали 
Одни на всех не разделимы. Припев тот же.
3 куплет:
Пусть повторятся в поколеньях
Благословенной жизни дни,
Храни господь очаг семейный
Любовь, любимых охрани! Припев тот же.
Вальстаан соонда,аныяктарны сценага тургускаш, чугаалаар:

1-ги башкарыкчы: Хүндүлүг аныяктар! Бөгүн силерниң амыдыралыңарга уттундурбас, онзагай хүн болур ужурлуг. Бистиң өгбелеривис салым-чолун кожар аныяктарга ужур-уткалыг, сагылга дүрүмнер, чаңчылдарны артырып каанын көрүңер, ол езулалды силер база келир үеде ажы-төлүңерниң ажыл-үүлезинге ажыглап сагый бээр силер.
Силер бо хүнге дээр душтуктар бооп, халчып турган болгай силер. Ам бөгүн силерниң төрел-аймааңар, улуг кижилериңер тыва езу-чаңчылды барымдаалап күдээ кылдыр хүлээп, ак кадакты сунуп тургаш, алгыш-йөрээлди салып тургаш, ада-иеден колдап, дилеп, келин кылдыр езулап, аяк-шайыңарны бузуп, арны-бажыңарны, ат-сывыңарны чонга таныштырып турары бо.
2-ги башкарыкчы:
Ам бо хүнден эгелээштиң (күдээ, келинниӊ аттары)
Аваларның оглу, кызы боордан аңгы 
Өске чонга келин кылдыр, күдээ кылдыр езуладып,
Өөр-көвей, төрел чоннуг апардыңар.
1-ги башкарыкчы: Чаа барган аймакка чаңчыгып, барган чонунга ада-иениң ат-алдарын бедик тудуп «хүндүлүг хүреген», «кедилиг келин» диртип, үнеледип, мактадып чоруурунарны күзедивис.
Бертиң, артын оюп эртер 
Бег, кунчуг өгбелерлиг 
Хүрегенниң күжүн мактаар,
Хүндүткелдиг кат-ие, катааттарлыг апардыңар.
Чогун, барын деткиже бээр 
Чоок төрел угбашкылар ашактары.
Баштактанчып хөөрежир 
Бажаларлыг, чуржуларлыг апардыңар.
Күдээ диртир, келин диртир 
Хүндүткелдиг чонуңарга,
Үнеледип, мактадырын 
Үлегерлиг улус болуп чорууруңарны кузеп тур бис.
(Адыш часкаар, аныяктарны олуттарынче олуртур).
2-ги башкарыкчы: Кандыг-даа шайлалга байырлалга баштак чугаа, оюн-тоглаа чокка чалгааранчыг болгай. Чорук-херектиң эки бүткенинге амырааш, оюндан ойнаптаалыңар, аалчылар. 7 оол, 8 уруг үнүп кээрин чалап тур бис. (Үнүп кээрге). Оюннуң чурумун тайылбырлап берейн, дыңнанар че. Оолдар аалчыларже көрүндүр, долгандыр туруп алыр, а уруглар бир оолдуң иштинге дээп турар кылдыр, чыпшыр туруп алыр. Бир уруг артынга чааскаан туруп алыр. Хөглүг аялга эгелей бээрге, аялгаларның аайы-биле оолдар хүн аайы-биле долгандыр танцылаар, а уруглар удур танцылаар. Аялганы өжүрүптерге, башкарыкчы, «ооргалар» деп чугаалаарга, дужунда келген-не кижизи-биле ооргазын дээп турар кылдыр чыпшыр туруптар. «Чаактар» дээр болза база чаактарын үскүлештирер, кымга-даа таварышпаан уруг, бир оолду оюндан шилип алгаш үнер. Сөөлүнде 1 оол, 1 кыс артар. Тиилекчилерни шаңналдар манап турар.
Байырлал адакталып, тѳнчүзү чоокшулап орар
1-ги башкарыкчы:
Омак-хөглүг кудашкылар, 
Онза-ла-дыр, чараш-ла-дыр!
Ойнап хөглеп халчып турар
Идепкейжи аалчылар көвей-ле-дир!
Ам силерниң кичээнгейиңерде 
Оолдуң төрелдерин дыңнаарыңарны кыйгырып тур бис.
Хүреген оолдуң төрелдери четтиргенин долузу-биле илередир.Чижек сөстери: Эргим, кудалар, силерге чылыг, чымчак хүлээп алганыңар дээш, келген херээвисти чогумчалыг бүдүрүп, чөпшээрелди бергениңер дээш, эң-не бедик хүндүткелди, өөрүп четтириишкинни илередип тур бис. Ажы-төлүвүстүң ажыл-үүлези, амыдыралының оруу узун-на болзун деп, йөрээл салып тур мен. Келин кызывысты колдаан байырлалывыска, кээп шыдавайын барган төрелдери бар болгай. Ынчангаш хүндүлүг кудагайларывыска бо торгу таалыңда «хүлээдиривисти» дергиледип туру бис. Хүлээнип ап көрүңерем кудагайлар. (Келбээн төрелдеринге үлештирип, чедирери-биле, боова-боорзак, эът, чем-биле иштеп белеткээн таалыңны, кыстың ада-иезинге хүлээдип бээр).
2-ги башкарыкчы:
«Дүгдээшкинниң» байырлалын доозуп тура,
Хүндүткелдиг кудашкыларга, оолга-кыска
Байгы эки чедиишкинни күзевишаан,
Хүннүг сарыг өртемчейге чуртталгазы
Узун боорун йөрээп тур бис!
Ырак, чооктан чедип келген
Ырлыг-шоорлуг аалчыларны,
Орук-суур эки-менди 
Чедип аарын күзеп тур бис.

(Оолдуң төрелдери столдарда аяктарга сүттерни кудуп салыр)
1-ги башкарыкчы: Хүндүткелдиң демдээ болур, столдарда делгеп салган малывыстың дээди агын чооглаңар, аалчылар! Чораан черге ажыл-херек чогуп бүдүп чоруур болзун! Орук-суур эки-чаагай чедер силер аалчылар! Курай! Курай!

Байырлал-шайлалганы доозар, 
аалчыларны үдээр.






											Автор:
Оюмаа Кара-ооловна Конзай-оол, 
Сут-Хольский  кожуун
Республики Тыва

“Келин кысты дилээлиңер - кежик-чолду өргүүлүңер!”
 Келин кыстың холун айтырар «Дүгдээшкин»  байырлалыныӊ чорудуу.

Байыр-дой ѳргээзиниӊ каасталгазы: 
Күдээ, келин дугайында үлегер домактарны азар;
Дериттинген столдар кырынга янзы-бүрү чулуктуг суксуннардан кѳвүдедир салыр;
Аяктарга ак сүттү кудуп каан турар.
Хѳгжүм каасталгазы:
Чон чыглып турар аразында ынакшыл, тѳрээн чурт, ава-ача дугайында ырыларны салыр;
Оолдуӊ ава, ачазы кудаларынга өргүүр кадак, шай, торгу, конфета, көгээржикти база ужаны белеткеп алган турар;
Оожум чараш тыва аялга азы каргыраа соонда башкарыкчы эгелээр.
Башкарыкчы: Амыр-менди, хүндүлүг кудаларывыс!
Экии! Экии, эргим эш-өөр, дөргүл-төрел!
Эгенмейн, эпчоксунмайн
Эртип, кирип моорлаңар-ла,
Эргим чазык шырайыңар
Эрттериниң белээ болзун!
Чыглып келген кудаларым,
Шуптуңарны чалап тур бис.
Олуттарны ээлептиңер,
Сандайларже саадаңар,
Шайлаалыңар, дойлаалыңар!
Келин кысты дилээлиңер- кежик-чолду өргүүлүңер!
(Аалчыларны олуттарынче чалаар).
Башкарыкчы: База ол ышкаш хүндүткелдиң олудунче бөгүн бистер бүгүдениң кичээнгейин хаара туткан аныяктарны - оолду, кысты чалап алыылыӊар. Дараазында хүндүлүг кудаларывысты тускай олуттарже база оларның чоок кижилерин хүндүткелдиң олуттарын ээлептеринче чалап тур бис, саадаңар!
(Хөгжүм үделгези турар).
Оолдуң ава, ачазы кудаларынга өргүүр кадак, шай, торгу, конфета, көгээржик дээн белектерни база  ужаны тудуп алган турар.

Башкарыкчы: Бөгүн бистиң төрел-аймаавыста, өг-бүлевисте өөрүнчүг болгаш харыысалгалыг хүннүӊ бирээзи болуп турар. Оглувус (ады-сывы) бодунуң аныяк үезиниң бир демдээ, езулуг-ла улуг кижи болган азы өскээр чугаалаарга эр болган дээнин бадыткап, душтуунуӊ (ады-сывы) бүзүрелдиг, шынчы эжи болурун бадыткавышаан, танышпастарны таныштырып, төрелдештирип бистер бүгүдени чыгганы бо.
Ынчангаш дүгдээшкин байырлалын ажыдары-биле сөстү оолдуң авазынга (долу ат-сывы) бээр-дир бис.

Уругнуң ада-иезин база чалап алыр. 
Кудаларның сөңүн ап тура, мендилежип, куспактажыр.

Оолдуң авазы: Эргим, хүндүлүг кудаларым, силер бүгүдениң амыр-мендиңерни айтырбышаан, тоолда кирген чараш кожуунувустан, ырда кирген тѳрээн хемивистиӊ кежиин кежип, ак-көк баглаар ыдыктыг черлерге доктаап, ажы-төлүвүстүң келир өйү ак-ла болзун деп йөрээп, чажыывысты чажып, чорук херээвис чогунгур, үүле-херээвис бүдүнгүр-ле болзун деп чалбарып, өөрүшкү-маңнайлыг, ырлыг-шоорлуг силерге аалдап келдивис! База ол ышкаш бистерниң өг-бүлевистен болгаш хөй санныг төргүл-төрелдеривистиң өмүнээзинден, кудаларым, силер бүгүдеге изиг байыр!
Силерге бөгүн аалдап келген чылдагаанывыс кернивисти силерден дилеп, айтырып, аныяктарны деткип, кудашкылар аразында таныжып, чугаа-соотту кылып, аъш-чемниң дээжизин өргүп, аяк-шайлыг келдивис.

Оолдуң ачазы: Хүндүлүг кудалар! Чорук-херек чогунгур-ла болзунам дээш, аяк-шайлыг хүнүвүстүӊ байырлыг кезээн ажыттынган деп чарлавышаан, кудаларывыска шак бо келин колдап келген хап, сартыывысты сунуп тур бис. 

Уругнуң ада-иези үнүп келир. Кудаларның сөңүн ап тура, мендилежип, куспактажыр. Шай, торгу. Ужаны өргүүр. 

Олуттарже олурар. Башкарыкчы улаштырар.

Башкарыкчы: (Оолдуӊ чер-чурттун мактаан онзагай уран чогаалды номчуур). Чижээ:
Оран чуртум Сүт-Хөл дээрге
Оргу-Шөлдүг, Кара-Дагга
Ончалажып, дугуржуп аар.
Амыр хостуг күзел дээштиң
Алдан-Маадыр адаларның чуртту чүве!
Сүмбер-Уула Сүт-Хөл дээрге,
Сүттүг шайлыг, өремелээн,
Тараалыг-даа, далганныг-даа
Өңнүк-тала улустарның өндүр чараш чуртту чүве!
Сүт-Хөл хензиг шалбаа эвес,
Үе-дүптүң тоолчузунга үнелеткен,
Үжүүр шалыыр орланнарның ыдык оран чуртту чүве!
Башкарыкчы: Саарып тургаш хайындырган
Сарыг шайдан аартап ора, хөөрежиңер!
Чем чаагай, чиртингир-ле болзун!
Амданнанып чемнениңер, хүндүлүг кудалар!

Башкарыкчы: (Келин кыстың чурттун алгап-мактаан шүлүктү бараалгадыр).Чижээ:
Дынгыт Чыдым
Мөңгүн-Тайга
Мөңгүн-Тайга чараш оран:
Мѳѳӊ харын чаай бээрге,
Арга-арыы, ховулары
Аккыр энчээн шугланыптар.
Хойнуң изи, койгун изи
Кончуг тода көстүп келир,
Мөнгүн-Тайга элдеп оран:
Мөөң харын ура бээрге,
Бедик дагга ыжыктанган
Мээстери кара кыштаар,
Сынның кырын хөртүк шуглаар-
Чыраалыг ой чок чыдар.

Хөгжүмнүг байыр.
Башкарыкчы: Шаандан тура тыва кижи чорук-херээн чогударда, оран-таңдызынче чажыын чажып, аъш-чеминиң дээжизин от-көзүнге өргүп, чалбарыын чалбарып чораан болгай. Ынчангаш улуг-үүле херекти чогудуп келгенивис дээш, чорук-херээвис чогунгур, үүле-херээвис бүдүнгүр-ле болзун дээш аяктарда куткулаан ак сүдүвүстү көдүрүп, кудашкыларны деткип, шупту бут кырынга тура чооглаптаалыңар!
(Ак сүттү көдүртүр). 
Башкарыкчы:
Бады шынчы ынакшылдыӊ
Байырланчыг демдээ кылдыр
Кудаларның чараш кызын (келинниӊ ады)
Авазындан, ачазындан, төрелинден
Айтырып ап, чөпшээредип келдивис-даа...

Башкарыкчы: (Аныяктарның дугайында келген чонга таныштырар. Оолдуң, кыстың кандыг өөредилге черинде өөренип турары азы доосканы, кайда ажылдап турары, сонуургалдары, бир эвес ажы-төлдүг болза каш ажы-төлдүү дээш оон-даа өске...).

Башкарыкчы:
Аъштың-чемниң дээжизин чооглавышаан,
Аравыста, амыдырал-чуртталгавыс сонуургажып,
Ал-боттарывыс таныжып,
Ажы-төлдүң келир өйүн чугаалажып,
Кудашкылар куспактажыр дээн ышкаш
Эптиг-демниг, эп-найыралдыг болуулуңар, кудалар!

Душтук оолдуң талазындан келген чоок дөргүл-төрелин таныштырары-биле оолдуң авазын чалап, сөстү бээр

(Ынчан оолдуң талазындан келген кудалар шупту оолдуӊ авазының чанынга үнүп келир. Таныштырган соонда кудаларга белек кылдыр бир чараш ырны шупту ырлажыр, ооң соонда бичии суй-белектерни келин кыстың эң-не чоок кижилеринге сөңнеп болур). 
Башкарыкчы:
Эшти тывар, өөрүшкүнү бадыткаалы
Аас-кежик, чаяалга-дыр.
Сүмележип, хүндүлежип, деткижери
Сүзүглелдиң, ынакшылдың бедии ол-дур.
Кудашкылар куспактажыр дижир болгай,
Дараазында кудаларга сөстү бээр-дир бис.

(Келин кыстың улузунга сөстү бээр. Кудалар чоок улустарын таныштырар. Кудаларынга байыр чедирип бир ырны ырлаар).

Башкарыкчы: Чавагазын салбактаңар! Чаваа, доруун эзертеңер!

Чавага баглаар езулал
Келин кыстың чоогунга оолдуң, кыстың ада-иелери болгаш чоок дөргүл-төрелдери, өгбелери чоокшулап келгеш чажынга чавага баглаар езулалды кылырлар.
Оолдуң авазы келин кыстың чажынга йөрээл сөстүг чаваганы баглаар:
Аалывыска кирип келдиң,
Ада-ие хүлээп алдывыс,
Кеннивистиң магалыын деп,
Келген чонуң көрүп чорзун!
Аажызының чымчаан дижип,
Ада-өгбе чаптап чорзун!
Оглувусту камнап чору,
Оккур караа болуп чору!
Чүрээӊ билип, согуун дыңнап
Сүлдези бооп, чырып чору!
Кырган-авазы: Келин кижи келген чуртка хүндүткелдиг,
Кежик чолду хайырлап кээр уруу-дур ол!
Өшкү малы өдек сыңмас дешкилешсин!
Өөнүң иштин өпей ыры долуп турзун!
Даай-авазы: Хевистиң чаражы – хээзинде,
Келинниң чаражы – кежээзинде.
Кыстың чаражы – сеткилинде,
Сөстүң чаражы – чеченинде.
Күүйү:
Угулзалыг идик даараар
Уран-шевер кыстыг болзун!
Улагга мунар аъттыг болур
Урук сөөртүр оолдуг болзун!
Башкарыкчы: Эжиин ажып, экиилежип кээр чоннуг болзун!
Хаалгазын ажып, каттырып кээр чоннуг болзун!
Азыраан малы менди турзун, азыраан ыды ээрги болзун
Аалда чоннуң амыр-мендизин айтырып чорзун,
Ыракта чонну ырызынга алгап чорзун!
Ажылынга кызымак чорзун, аймак чонга хүндүткелдиг чорзун!
Уругнуң авазы база йөрээлди кылыр:
Келин мен дээш, кезе көрүп, кайгап орба
Келир үе сенде дээрзин "кертип" ап чор!
Ажы-төлге авыралдыг ава боор сен,
Амыдырал бодарадыр бурган сен, сен!
Оол эжиң алдар-адын камнап чору,
Оду-көзүн чаяалгазын өжүрбейн чор!
Үнген кирген улус чонга хүндүткелдиг
Үе-черге өөрүнге үлегер бол!
Даш октаан черинге, а кыс барган черинге доктаар.

(Оюннар ойнадыр)
Башкарыкчы:
Авазының, ачазының
Артык ынак уруглары
Салым-чолун доңнаштырып
Амыр-шөлээн чурттазыннар!

Ада-өгбе дамчып келген ыдыывысты
Сагывышаан кеннивисти диледивис.
Алдын хүннүң, мөңгүн айның адаан орта
Амыдырал шуудазын, аайлашсын!

Чагыывыс-даа бо-ла-дыр-ла,
Чалбарыывыс мындыг-ла-дыр!
Бо-ла бүгү боттанзын дээш
Боданып каап чоруулуңар!

Чорук-херээвистиң чогаанынга ѳѳрүп, ажыл-херээвис адакталып, байырлыг хүнүвүстү төнген деп чарлавышаан база катап ужурашкыже! Байырлыг , орук-суур менди-чаагай кудалар!

Капсырылга
ОЮННАР (ИГРЫ)
Музыкальные руки
В игре участвуют женщины и мужчины, причем мужчин должно быть на одного больше. Все танцуют. Когда музыка останавливается, женщины должны оказаться на руках  у мужчин. Тот, чьи руки оказались пустыми, выходит из игры и уводит любую женщину. Побеждает не пара, а мужчина всю игру руки которых не оставались пустыми.

Икс плюс икс
Присутствующим раздаются карты из одной колоды – юношам, из другой - девушкам. Обе группы выстраиваются напротив друг друга.
Первая девушка называет карту какого-либо достоинства (от шестерки до короля). Юноши, имеющие карты такого достоинства, подходят и целуют ее. Затем ход переходит к команде юношей, чей игрок, в свою очередь, выбирает достоинство карты. При желании можно называть еще и масть.

Сниму шкурку
Концы двух длинных палок окрашиваются красной краской. Два игрока-мужчины зажимают палки между ног и шкуркой очищают краску. Кто быстрее? Кто качественней?
Лего-интим
Соревнуются пары. В одежде мужчины (или женщины) спрятаны части шариковой ручки. Необходимо их найти и собрать ручку.

Караоке
Во время вечеринки ведущий предлагает всем спеть известную песню (можно использовать для этого фонограммы-минусовки). Но петь нужно не хором, а по строчке. Игрок, который не помнит свою строку, снимает что-нибудь с себя. Одновременно все остальные делают глоток газировки. Для этой игры достаточно двух-трех современных песен. 





Брак истинный только тот, 
который освещает любовь. 
(Л.Н. Толстой)

КУДА ДҮЖҮРЕР БАЙЫРЛАЛ
Свадьба

Автор:
Татьяна Дундериковна Монгуш, 
Улуг-Хемский кожуун 
Республики Тыва

Куда байырлалыныӊ чорудуу

Белеткеп алыр чүүлдер:
1. 6 шар.
2. Ийи чүрек.
3. Ийи кадактар.
4. Ийи кыдырааш, ручкалар.
5. Йөрээлге кадактар.

Башкарыкчы: Айныӊ үжен хонуунда, үш айныӊ тозан хонуунда күдээ оолдуң-даа, келин кыстың-даа ада-иези «балдыр сыкпаан», барып-чедип болгу дег төрелдерин эргип, селиктенип деп өгбелерден дамчып келген чаагай чаӊчылын утпайн ыяк-ла белеткенип туруп тур оо! 
Айныӊ чаазында, хүннүӊ экизинде ада-ие чиӊ сарыг шайын хайындырып, чигир-боовазын салып, хүндүлүг кудаларын уткуп туруп тур эвеспе. Тоол шагдан тудаан чүве чок, келген аалчылар, эптиг черге чычаанын тургузуп, кижи бажы кизирт, аът бажы козурт кылдыр чыглып-даа келген чувеӊ иргин!

Ада-ие аныяктарны тускай езулал-биле аяк-шайлыг уткуур. 
Аныяктарны оолдуӊ ада-иези аяк-шай-биле уткуп хулээп алырга, куда-дой болур ѳргээниӊ улуг эжииниӊ ийи кыдыынга кадактарлыг төрелдер туруп алгаш, курайлап, йөрээл салып тургаш олудунче үдээр. 

Йөрээлдер: (бир йөрээл сөс соонда-ла шупту курайлаар).
1. Торга дег каас болзун, торлаа дег өнер болзун!
2. Алаңгы эдээн ажы-төлү чаза базар болзун! Артыкы эдээн анай-хураганы чаза базар болзун!
3. Челип четпес Челелиг болзун! Шаап четпес коданныг болзун!
4. Хову сыӊмас хойлуг болзун, хоор ала чылгылыг болзун!
5. Угулзалыг идик даараар уран-шевер кыстыг болзун! Эдискилеп аңнар адар, эрес аңчы оолдуг болзун!
6. Долганып четпес, докулчак ак өглүг болзун!
7. Чүшкүрер оттуг, оттулар ыяштыг, ээнзирел билбес, ээлиг өглүг болзун!
8. Өгге киргенин – Өрү олуртсун!
9. Сускаан кижи сурап кээрге, сускун-суггат белен болзун! Аштаан кижи айтырып кээрге, ажы-чеми арбын турзун!
10. Шары кежи көгээрлиг болзун! Шал хадың бышкылыг болзун!
11. Баштаңгызы маңнык болзун! Бастырганы чыраа болзун! Эдилээни алдын болзун! Эзертээни чыраа болзун!
12. Сеткилиңер аян-хөөнү сергек ырга дөмей болзун! Yнген-кирген чонуңарның үүле-херээ бүдер болзун!
13. Эжи-өөрү көвей болзун, эптиг-ээлдек чурттап чорзун!
14. Адаларны хүндүлеңер, аваларга ынакшыңар. Өгбелерниң адын сактып, ѳөр-өнер өскүлеңер!
Ѳгленишкен аныяктар хундулуг олудунче эртип, саадап турар, ол үеде олурганнар байыр чедирип адыш часкап бут кырынга уткуур.
Башкарыкчы уламчылаар
Чалаан хүнде, манаан шакта
Чыглып келген тѳрел-чонум,
Ѳрү дѳрже чалап тур бис,
Ѳѳрүшкүвүс үлешпишаан,
Шайдан аартап, хѳѳрежип,
Чалыыларга йѳрээл тудуп,
Чаглыг эъттен чооглавышаан,
Нары-шээр чок аралажыыл!
Башкарыкчы: Бо ийи уругларывыстың улус-чонун чыып салым-чолун тудуштурган куда-дойлуг улуг байырлалын эге сѳстү сѳглеп ажыдары-биле оолдуң кырган-авазын чаладывыс.
Кырган-ава ак сүдүн чажып, йѳрээлин тудуп куда-шайлалганы ажыттынган деп чарлаар
Кырган-авазы: Айныӊ чаазы, эки хүннүң мендизи-биле, хүндүлүг чалаттырган аалчылар, төрелдер, кудалар, эш-өөр, ха-дуңма! Бо тоолзуг өргээде бурган чаяаган буянныг чаагай хүнүнде ада угун адап-сактып чалап, ие угун ишти-хѳӊнүнден чалаан ужуру болза, эрге-чассыг оглувустуӊ ѳг-бүле туткан, амыдыралдыӊ база бир харыысалгалыг чадазындан тептинип, келин-күдээ болган улуг делгем оруунче чагыг-сѳзүвүс берип, үдеп, куда-дой дүжүрүп турар байырлалы болгай. 
Кижи амытанныӊ тѳрүттүнген чери, чуртту, уязы,
Ханы уткалыг хан-тѳрел угу-дѳзү, тѳѳгүзү.
Ада-ѳгбе, дамчаан ызыгууру эвес болза,
Ажы-тѳлу уйнуктары аймак болуп, суму болуп кайыын келир! Оглувустуӊ ынак эжи, эргим даӊгыназы, бистиӊ чалыы чаш кенивистиӊ хүндүлүг ада-иези, эӊ-не чоок тѳрел-дѳргүлү, улуг назылыг ѳгбелери, эдеришкен эжи-ѳѳрү бо куда-дойда силерни чүгле аас-кежик-ле бүргезинем!
Чаап тургаш, хүннеп турар
Чалымнарлыг тайгаларым.
Чайык-кудук чаӊнап орар
Чазык-чаагай кудаларым.
Хүннеп тургаш, чаап турар
Хүлбүс оъттуг тайгаларым.
Хүлүмзүрүп шайлап орар
Хүндүткелдиг кудаларым.
Эзир куш дег кудам аъды
Эстеп олур, халдып олур.
Эстеӊнедип чедип кээрге,
Эъдим-чемим салыр-ла мен.
Ѳгленишкен уругларныӊ шайлалгазыныӊ база бир кол езулалы болур, хүндүткелдиӊ сѳнү болур ужа-тѳштү кенивистиӊ кырган ада-иезин, улуг ѳгбелерин баштадыр адап, чалап сунар-дыр бис.

Ужа-тѳш сунар езулал
Оолдуӊ чоок эр кижилери аныяктар кудаларныӊ аттарын тайылбырлап парлап, демдеглеп каан бижиктерлиг деспилерде ужаларны, тѳштерни, тускай суй-белектерни сунгулаар.

Башкарыкчы: Ада-иеге ажы-тѳлүнден артык эргим, энерелдиг улус турар эвес. Оларыныӊ келир үези дээш, «бут кырынга тургузар» дээш байгы күжүн харамнанмас. Ылаӊгыя бѳгүнгү кудада кымдан артык харыысалганы хүлээнип алган аваларывыска бо хире чараш-чаагай, кадык-шыырак оолду-кысты тѳрүп-бодараткаш, эртем-билигге чедиргеш, ѳг-бүле байырлалын кылып турары дээш изиг байырдан чедирип, курлак чедир мѳгейип каалыӊар! Силерниӊ күжүӊер, кызымааӊар, ажы-тѳлге ынакшылыӊар хилис барбаан. 
Сагыш-сеткилинге дышты, ажы-тѳлү дээш чоргааралды оттурар хѳгжүмнүг байырны база бараалгадыыл.
“Хайыралыг авай” деп ырыны салыр

Башкарыкчы:
Аъш-чемниң дээжизин өргээштиң,
Алгаг-йөрээл — эки сөстү сөглээштиң,
Баглаан доң дег ынакшылдың дээдизин
Бадылашкан ажы-тѳлге күзеп, чагыг сѳзүвүс сѳглээли:
Хамааты деп бедик атты бодаңар,
Харыысалга улуг дээрзин утпаңар!
Хамык ажыл-чымыштардан чалданмайн,
Хавыяага чедер дээштиң туржуңар!
Чамдык хүндүс булуттай-даа бергилээр,
Чаап-даа турза, хүннээрек ыяап чедип кээр.
Амыдырал канчаар-даа бол, чаӊназа,
Аас-кежик далайынга эштиңер! (Автор Чооду Кара-Күске).

Доң багладырының езулалы
Башкарыкчы: (Аныяктарны микрофонче чалаар). Кадакты чонга көскү кылдыр доңнап баглаарынче кичээнгейни салырын дилеп тур мен, уругларның чоокку холдарын четтиништиргеш, хостуг холдары-биле доңну багладыр.
Доӊну баглап турда йѳрээл сөстер:
Кады баглаан доңуңар быжыг болзун!
Кады баскан изиңер көскү болзун!
Ажыл-ишке демниг болуңар!
Ажы-төлге камныг болуңар!
Ынакшылыңар быжыг болзун!
Ыры-шооруңар куттулуп чорзун!
Доңуңар шыгжап алыңар!
Доорага чер-ле алыспаңар! Курай!

Башкарыкчы: Аныяктар ѳг-бүле быжыг доӊун доӊнап алган. Муӊ-муӊ оолдар-кыстарныӊ аразындан бот-боттарын тыпчып, асчы бербээнинге шын арга-сүме, орукту айтып берген, бо улуг куда-дойнуӊ база бир кол маадырлары - оолдуӊ-кыстыӊ херечилери. Бѳгун мээӊ улуг дузалакчыларым болуруӊарны дилеп алыр-дыр мен. Ынчангаш херечи аныяктарны бээр чалап аалыңар. Таныжып аалыңар. Кымнар силер?
(Оол-кыстыӊ херечилеринге сѳстү бээр)

Башкарыкчы: Дыка харыысалгалыг кежээ-дир, олут чок ажылдаар бис, херечилер. Бир дугаар даалгам мындыг: оолдуӊ база кыстыӊ талазындан, ужур-чөвүн чугаалааш, аныяктарның бо кежээзиниң буян-кежик долдурар ѳнчү-хѳреӊгизин чизелеп харыылаар харыысалгалыг бүзүреттирген улузун сумележип чалап эккелиңер.
Башкарыкчы: А мен ол аразында баштак аян-биле бо хүннүӊ сарыг-шажын календары-биле таныштырыптайн: Ынакшаан ийи кызыл чүрек олуттуг бурган чаяаган байырланчыг хүн. Бѳгүн куда-дой дүжүрер болза, алдын кудага албан чедер, чаш таартыр болза чалыыткап дурт-сын чазалып улам аныяксыыр, дыргак кыргыырга улуг түӊнүг чээли эртириптип болур, акша чарыгдалы кылыр болза улуг албан дужаалче депшиир, орук чоруур болза чүгле «куть деп каар».

Касса харыылаар улусту чоок кылдыр таныштырар
 
Башкарыкчы: Ийи дугаар даалгам мындыг. Ѳг-бүле бооп шайлалгазын дүжүрүп турар аныяктарга, эштериӊерге чаа тѳрелдерни, кудашкыларны эл-хол, демниг, эптиг-найыралдыг кудашкылар болзун дээш, бо ийи чүректерни тудуп алгаш, оолдуң херечизи кыстың улузунуң, кыстың херечизи оолдуң улузунуң столдарын кезип тургаш, бир ырының дургузунда аттардан салдыртып эккээр силер.

Ыры. Сѳзү болгаш аялгазы Макар, Михаил Мандаржаптарныӊ "Хѳѳрешпейн канчаар"

Херечилерниң чүректериниң санын саннааш, түңнел үндүрер:

Башкарыкчы: (Эвээш санныг херечиге) Эр-хей болган сен! Мындыг эриг-баарлыг, кичээнгейлиг кижи херечи болбайн кым боор дээр сен. Үе-шагың харамнанмайн, кижи бүрүзүн сеткил хандыр дыңнап, сактып ап, адын салдыртып, кичээнгейиңни хөй салып турганыңны бо сан херечилеп тур! Часкап каалынар!
(Хөй санныг кижиге) Эр-хей болган сен! Эки улуска таварышкан-дыр сен! Кижи бүрүзүнге четтигер дээш, кымның-даа сеткилин хомудатпас дээш дыка-ла кыскан-дыр сен! Чер-ле хоомай эвес херечилер-дир силер! Амдыызында кезек када шайлап, дыштанып алырынче силерни чалап тур мен.
Башкарыкчы: Келин кызывыстыӊ ада-иези улуг кудаларывысты дөрже чалап эккелиңер! Аныяктарның кежик-хавын ажыдары-биле кыстың ада-иезин (долу ат-сывы) чалап тур бис! Кежик-хавы деп сөстүң ханы утказын силер шупту эки билир силер. Ол дээрге чүгле акша-төгерик эвес, а эт-эдилелдиң, өнчү-хөреңгиниң, мал-маганның, ал-боттуң, ажы-төлдүң аас-кежии, йөрээл сөстүң сүзүү сиӊген кежик-чолдуң хавы болур. Ынчангаш кудаларывыска сөстү дамчыдайн.
Ыры “Оглумга чагыг”
Башкарыкчы: Байыр чедиреринче далашпайн сагыш хандыр хөөрежип, самнап, оочуруңар келгиже аъшты-чемни чооглап таваар олуруӊар. А оочурувус шак-ла мындыг байдал-биле чоокшулап келир:
1) Оолдуң иезиниң төрелдери;
2) Оолдуң адазының төрелдери;
3) Кыстың иезиниң төрелдери;
4) Кыстың адазының төрелдери;
5) Кады ажылдап турар эштери;
6) Эш-өөрү;
7) Чаңгысклассчылары (ыры “Чаңгысклассчы”). 

Башкарыкчы: Чаӊгысклассчы кижиниң эрин-кызын көөр “Хуулгаазын күзелдер хавыныӊ” шылгалдазы (6 шарик база 6 аазаашкын). 6 бүзүрелдиг эжин чалап тур мен. Шариктерни шилип алгаш шупту деӊге Кураай дээш деже идип салюттаар.
1. Эртен улус могап-шылаан, суксаан болур, ынчангаш эштеримниң өөнге баргаш бир бидон сугну суглап бээр мен азы 3 литр сок садып бээр мен.
2. Мен эртен микрофибра тряпканы саткаш, эштеримнин аяк-савазын аайлажып, чугжуп бээр мен.
3. Мен эртен эштеримге 1 кг шашлык саткаш, 10 токпак ыяшты шашлыкка белеткээр мен.
4. Мен эштеримге бай чуртталганың барымдаазы болзун дээш 1 кг мандаринни садып бээр мен.
5. Мен эртенге чедир белеткенгеш, эштеримге чараш ырыны азы шүлүктү бараалгадыр мен, ырлап азы шүлүктеп шыдавас болзумза ырларлыг флешка азы диск садып бээр мен.
6. Мен эштеримниң аас-кежии дээш үргүлчү сагыш-човап чоруур мен. Ынчангаш оларның чигирзиг чурталгазы тѳнмезин дээш 1 кг шоколад садып бээр мен.
Башкарыкчы: А силер бүгүдени шайлалгавыстыӊ оюн-тоглаалыг, танцы-самныг кезээнче чаладывыс, идекпейлиг улусту бо ѳгленишкен аныяктарныӊ белеткээн шаӊналдары манап турар.

Оюн-тоглаа, танцы-сам

Башкарыкчы: Ынакшаан оолдун-кыстыӊ ѳг-бүле туткан шайлалгазында аалдап келген улуг-биче улус чонун орук-суур менди-чаагай чедип аарын күзээр-дир бис. База бир байырланчыг хүнде душкуже байырлыг, тѳрелдер, кудалар. 

Куда хаглыр



Автор:
Роланда Алексеевна Маадыр-оол,
 город Кызыл
 Республики Тыва

Куданы байырлаарыныӊ чорудуу

1 кезээ: Уткуушкун 
Куда эртирериниӊ болуп эртер ѳргээзиниӊ даштынга оолдуӊ ада-иези, улуг назылыг тѳрелдери ѳгленип турар аныяктарны чедип келген машиназындан азы аъттарындан, ак сүдүн ѳргүп уткуур, келин кысты ак дѳжек кырынга тургузуп алгаш, ак кадактарны оларга сунар. Аалчылар ийи орук кыдыынга уткуп чыглып туруп аар. Кирер ѳргээзинге чедир ак дѳжекти чадып каан боор. Ол дээрге келин кысты ак орукту күзеп, ак сеткиливис-биле уткуп турарыныӊ ужуру ол. Оолдуӊ улуг ѳгбези йѳрээл номчуп чугаалаар.
Уткуушкуннуӊ йѳрээли:
Айнын чаазында, хүннүӊ эртезинде
Алдай-Таӊдыныӊ баарынга,
Амыдырал-чуртталга тудуп, 
Арат чонун чалап чыгган, 
Танышпас тѳрел-дѳргүлдү
Таныштырып, кѳрүштүрген,
Аъжын-чемин салып делгээн,
Аныяктарныӊ куда найыры
Амыр-тайбыӊ эртсин!
Шайлалгазы-даа тергиин болзун!
Курай! Курай! Курай!

Уткуп турган кижилер, чон шупту «Курай! Курай! Ындыг-ла болзунам! Йѳрээл доктаазын!" деп деткиир. Оолдуӊ ада-иези ак кадакта аякта сүттерни уругларынга сунар. Уругларынга йѳрээлин номчуурлар.

Оолдуӊ авазы: Ак хадыӊ бышкылыг бол, уруум.
Ак шары дег кештиг кѳгээрлиг бол, уруум.
Делегейниӊ чечээ дег каас бол, уруум.
Тел ыяштыӊ чочагайы дег ѳѳрлүг бол, уруум.

Оолдуӊ ачазы: Хову сыӊмас чылгылыг бол, оглум.
Кодан сыӊмас хойлуг бол, оглум.
Эдискилеп аӊнаар оолдарлыг бол, оглум.
Эвилеӊ, кежээ кыстарлыг бол, оглум.

Оолдуӊ авазы (келген чонче): 
Ада-иезиниӊ соон салгаар
Ажы-тѳлү эртемниг болзун!
Ажыл-ижинге мактадып,
Арат чонунга хүндүледип чорзун!

Оолдуӊ ачазы: Хүндүлүг кудалар, тѳрелдер база чалаттырган аалчылар, силер бүгүдени куда болур ѳргээже чалап тур бис!
Аныяктарга баштатырып алгаш, уткуп турган тѳрелдер, аалчылар шупту куда ѳргээзинче кириптерлер. Хѳгжүмнүг аян ырлап турар (фанфара). Аныяктар орар черинге эрте бээрге арткан аалчылар соондан кирип хүндүлүг олутарынче саадап орарлар. Эжик чанында хоолгалаан айтыкчы бижип каан боор, кайы столда кандыг тѳрелдер барын демдеглеп каан. Чанында тѳрелдери тайылбырлап, чедирип дузалажып бээр олутарынче. 

2 кезээ: Куданыӊ ажыдыышкыны
Башкарыкчы: Амыдырал эжиин ажып,
Аас-кежик тудуп турар
Аныяктар чоруп орлар, 
Адыш часкап уткуулуӊар!

Адыш часкаашкыны. Үзүктелиишкин

Аныяктар аразында дугурушкаш,
Аас-кежик, амыдырал одаан кыпсып, 
Ада-ие, терелдерни чыып алгаш, 
Аяк-шайже чалай бээрге, чараш-ла-дыр. 
Чараш-ла-дыр, чаптанчыг-дыр, 
Чалыыларныӊ күзел-соруу күштүг-ле-дир!

Кежээкиниӊ мендизи-биле, эргим кудалар, ха-дунма, дѳргүл-тѳрелдер! Бѳгүн аныяктар (оолдуӊ ады, кыстыӊ ады) ѳг-бүле туткан кудазынга моорлап келгениӊер дээш улуу- биле ѳѳрүп четтиргенивисти илередип тур бис!
Хѳгжүмнүг байыр

Башкарыкчы: Оолдуӊ, кыстыӊ ѳргүп сунган аъш-чемин 
[bookmark: bookmark0]Нары-шээр чок чооглаӊар-ла, эргим чонум.
Башкарыкчы: Эргим тѳрелдер, куданы ажыдары-биле оолдуӊ талазындан улуг ѳгбезин (даайын, акызын) бээр чалап тур бис.
Куданыӊ ажыдыкчызы: (Адын таныштырар) Эки хүннүӊ мендизи-биле хүндүлүг кудалар, тѳрелдер база чалаттырган аалчылар! Уругларывыстыӊ ѳѳрүшкүзүн үлежип чедип келгениӊерге силер бүгүдеге улуу-биле ѳѳрүп четтиргенимни илеретпишаан, курлак чедир мѳгейип тур мен. Ынчангаш уругларывыстыӊ куда байырлалын ажыттынган деп чарладым. Шуптуӊар эки дыштанып ойнап хѳглээриӊерни күзедим.
[bookmark: bookmark1]Хѳгжүм ойнап турар

Башкарыкчы: Аас-кежик, Бүзүрел база Ынакшыл силерниӊ амыдыралыӊарны кезээде каастап чорзун! Хүндүлүг аалчылар, столдарда аяктарда куттунган сүттерни аныяктарныӊ аас-кежии дээш, оруу ак чорзун дээш, кѳдүрүптерин кыйгырып тур мен!
Сѳзү З.Намзырайныы, аялгазы Вл. Сереннии "Куда йѳрээли" деп ырыны аялгазы аяар ойнап эгелей бээр. Ырыныӊ аялгазы ойнап эгелеп турда, башкарыкчы "Сарыг шайны аартап ора, хѳѳрежиӊер, сагыш хандыр чараш ырдан дыӊнаалыӊар"! деп чарлаар.

Ыры күүселдези

Кудаларныӊ күзел ыры 
Кудук-чайык чаагай болзун! 
Шилги бениӊ шиме сүдү 
Шиилеп ажып, савалар долзун!

Оглум, кызым, оргу шѳл дег, 
Онза чараш чурттазыннар! 
Хыраа, мѳӊгүн бажын шимеп, 
Кыстыг, оолдуг чурттап чорзун!

Yeниӊ чаш ажы-тѳлүн, 
Үнген хүн дег, чаптап уткуп, 
Эртем-билиг казапчазын 
[bookmark: bookmark2]Эчис-соруу чедер болзун!

[bookmark: bookmark3]Таныштырылга

Башкарыкчы: Куспак челдиг Кула-дайны
Баглаажынга шинчилеӊер! 
Хува-сарыг кундаганы 
Ширээзинге хүндүлеӊер!
Оолдуӊ, кыстыӊ ѳргүп сунган
Аъш-чемин чооглаӊар-ла, эргим чонум!
Башкарыкчы: Энерелдиг эргим чонум, 
Оюн-тоглаа, каткы-хѳг чок, 
Чугаа-соот чок, чагыг-сѳс чок 
[bookmark: bookmark4]Ындыг куда черле турбас!
Башкарыкчы: Аныяктар танцы-самче чалай берзе, 
Анаа орбайн, тура халааш, хѳгле, ѳӊнүк! 
Канчап билир, бедик-бедик ээжектер-даа сынып болур. 
Ону тоова! Идиктерни ушта тепкеш, улай самна! 
[bookmark: bookmark6]Барабанныӊ ритми сени улам деткиир!
Башкарыкчы: Хоомай эвес кырганнарыӊ 
Кожамыктап ырлай берзе, 
Билбес мен деп бижииргеве! 
Чандыр-соора бадырып тур, 
Хѳгжүмчү сээ дѳмек болур.

Кожамыктар мѳѳрейи 
[bookmark: bookmark7](Столдардан бир-бир күзелдиг киржикчилерни чалап алыр)
Башкарыкчы:
Чай чок чапсар үезинде 
Оюннарны эрттирер бис. 
Аӊаа база идепкейлиг, 
[bookmark: bookmark8]Омак-хѳглуг киржир силер.
Башкарыкчы: Ынчангаштыӊ, эргим чонум, 
Байырлалды уламчылаал, 
Ѳгленишкен уругларныӊ
Ѳѳрүшкүзүн кѳвүдедиил!
Башкарыкчы: Маӊаа бис уругларныӊн допчу-намдарын, тѳѳгүзүн кайын тѳѳгуп туруп бээр ийик бис аан. Ынчалза-даа чамдык айтырыгларны салыр апаар. Кѳрүп кѳѳр бис бе, чүү деп бодаар силер? Шын-дыр! Шын-дыр! Салыр апаар.
Оюн. Ѳгленишкен оолду, кысты чалап аар
 
Башкарыкчы : Оолдуӊ ады кым дээр ийик? 
(Микрофону аалчыларже кѳрүндүр бедидир тудуп бээр. Шын харыылаан кижиниӊ столун демдеглеп аар. Сѳѳлүнде шаӊнаар). 
Башкарыкчы: Шола ады? 
Аалчылар: (шола адын адаар) Оол шын мегезин тодарадыр. 
Башкарыкчы: Кыстыӊ адын кым дээр ийик?
Аалчылар: (кыстыӊ адын адаар)
Башкарыкчы: Шола ады?
Аалчылар: (шола адын адаар) Кыс шын мегезин тодарадыр.
Башкарыкчы:
1. Аныяктарныӊ бичии школачы турда, ѳѳренир сумказы кандыг ѳӊнүг турганыл?
2. Аныяктар каш уруглуг болуксаарыл?
3. Бир дугаар уруун кым деп адап аарыл?
4. Аныяктар школа дооскан аттестадында каш «5» деп демдектигил?
5. Аныяктар кайы банкыныӊ карточкаларын тудуп, шыгжап турар ирги?
6. Аныяктар кайда ажлдап турарыл?
7. Оолдуӊ дээди эртем чедип алган чери, хоорайы?
8. Кыстыӊ ынак чигирсиг ногаазы?

Шын тыпкан идепкейлиг киржикчилерге шаӊналдар, хол белээн сунар. Динмиттиг аялга ойнаар.

Башкарыкчы: Ам айтырыглар оолдуӊ, кыстыӊ херечи эштерин  адыш часкап дѳрже чалап алыылыӊар.

Оолдуӊ херечизи эжиниӊ дугайын таныштырып чугаалаар.
Экер-эрес (ѳгленген оолдуӊ адын адаар) 
Кайы айныӊ кайы черге,
Кандыг ава чырык черге 
Бодарап каан чүве ирги?
Башкарыкчы: (Келин кыстыӊ херечи эжиниӊ дугайын таныштырар). 
Шырай-арны чырып орар,
Чымчак сѳзү дыӊнаксанчыг 
Кенивистиӊ адын баштай 
Кым-на бодап тыпкан ирги?

Айтырыглар. Эштериӊер дугайын кайы-хире эки билир силер?
1. Эштериӊерниӊ таныжып алган чери?
2. Ынак аялгазы, хѳгжүмчүзү?
3. Уруглар садынче уруун кым хѳй чедирерил?
4. Аяк-савазын кым чуурул?
5. Аныяктар кайы хоорайга чуртаксаарыл?
6. Ынак дириг амытаны бар бе, адын чүү дээр, кым адаан?

Эштериӊер дугайында эки билир кончуг эки дир дээш шаӊналдар, хол белээн сунар. Диӊмиттиг аялга-биле үдээр.

Аныяктарга айтырыглар:
Кыска: Душтууӊар, дужуп келгеш чуну чугалаарыл?
Оолга: Кат-иеӊерниӊ тѳрүттүнген хүнү кажан?
Кыска: Душтууӊар кандыг чемге эӊ-не ынагыл?
Оолга: Таныжыӊарныӊ идииниӊ размери?
Кыска: Тѳрүттүнген хүнүӊер-биле байыр чедирбээн дижик, канчаар силер?
Оолга: Душтууӊар ажылдап каан акшаӊарны чаӊгыс хүн чарыпкан-дыр, чуу дээр силер?
Кыска: Душтууӊар ваннага чунуп тургаш ырлаар бе?
Оолга: Душтууӊар телефонуӊарда смстерни кѳрүп каапкан, канчаар силер?
 Кыска: Душтууӊарныӊ карааныӊ ѳӊү кандыгыл?
Оолга: Душтууӊарныӊ хостуг үезинде сонуургаар чүүлү?
Кыска: Душтууӊар тѳрүттүнгенде каш кил турганыл?
Оолга: Душтууӊар каш уруглуг болуксаарыл?
Башкарыкчы: Кыска-даа бол, таныштывыс,
Кончуг эки билир-дир силер.
Ол дээш силерге «беш» салып тур бис.
Оолдуӊ-кыстыӊ аажы-чаӊын

Келген чону танып алды. 
Ол дээш шупту хѳглүг-хѳглүг 
Куда ырын бадыраалы!

Ыры "Куда ыры"
Сѳзү С.Сарыг-оолдуу, аялгазы А. Чыргал-оолдуу 
Шупту кады ырлажыр.
Башкарыкчы:
Хүрен-Дайныӊ маӊын кѳрээл.
Күдээвистиӊ күжүн кѳрээл! 
Ада-ие, кудаларныӊ
Алгыш-йѳрээл сѳзүн дыӊнаал!
Башкарыкчы: Уругларынга чагыг-сѳзүн база суй-белээн сунары-биле оолдуӊ ада-иезин (адын адаар) бээр чалап тур бис.
Оолдуӊ ада-иези уругларынга байыр чедирип сѳс алыр.

Башкарыкчы: Ада-ие чагыг сѳзүн
Бедии-биле деткип тур бис. 
Берген эди, сунган белээ 
Ажы-тѳлге дуза болзун!

Башкарыкчы: Ам уругнуӊ ада-иезин (адын адаар) уругларынга чагыгларын бээри-биле чалап алыылыӊар!
Уругнуӊ ада-иези база байыр чедирип, белээн сѳӊнээрлер.
Башкарыкчы: Амыдырал узун оруу
Амыр эвес, нарын, берге.
Ачаӊарныӊ-аваӊарныӊ чагыг-сѳзү
Кезээ шагда чүрээӊерге кады чорзун!
Куда-байыр найыр-дойнуӊ
Кундагазын шимчедиӊер!
Ѳгленишкен оолга, кыска ѳѳрүшкүнү күзээлиӊер!
Башкарыкчы: Уругларынга чагыг-сѳзү, сунган суй белээ дээш четтирдивис хүндүлүг олуттарынарче саадап болур силер!

[bookmark: bookmark9]Башкарыкчы А. Үержааныӊ шүлүүн номчуп күүседир.
Башкарыкчы:
Адазыныӊ, иезиниӊ ѳѳнден үнгеш, 
Аӊгы чурттаар амыр эвес, нарын, берге 
Амыдырал каас-коя сѳстер эвес, 
Эргин, дерге эргеленчип ошкажыры, 
Ээн шыкка селгүүстээри база эвес. 
Арат чоннуӊ аразынга ижигери,
Ажы-тѳлдү доруктуруп, азыраары, 
Ажыл-биле ѳѳрүшкүзүн дарганнаары, 
Хоор чоннуӊ күзелдерин бүдүрүшкеш, 
Хостуг  болгаш чыргалдыг, бай чурттаары-дыр. 
Ынчангаштыӊ чуртталганы хандыр бодаан
Ынакшылды үнелеӊер! Ынакшылды камгалаӊар!

[bookmark: bookmark10]Башкарыкчы: Сѳзү К.-Э. Кудажы, Л. Кан-оолдуу, аялгазы Вл. Сереннии «Дирде-макдо» дел шииден «Ынакшыл» деп ырыны бараалгадыр-дыр. 

К у д а л а р-б иле таныштырылга

Башкарыкчы уругнуӊ кол тѳрелдерин кудалар-биле таныштырып адын адааш сценаже чалап аар. Баш бурунгаар оларныӊ аттарын айтырып алгаш, оларга сунар хой ужаларын болгаш белектерни белеткеп аныяк тѳрелдер дузалажып бээр. Ужаны деспиге чода сѳѳгү-биле, быштакты кырынга салгаш, ак кадак кедирип бээр.
Таныштырылга соонда фонограммада тыва улустуӊ ырызы "Дээӊ-дээӊ" аялгазы чаӊгыланы бээр. (Оолдуӊ талазындан деспилерде хой ужалары туткан аныяк оолдар-уруглар үнүп келгеш, кудаларынга, ада-иелеринге күдүк базып мѳгейгеш, тыва чоннуӊ хүндүткелдиг чеми ужаны, тѳштерни сѳӊнеп тутсур. Ол езулал үезинде башкарыкчы шүлүк одуругларын номчуп, аалчыларныӊ хей-аъдын кѳдүрүп, адыш часкап турар. 
Башкарыкчы: Стол санай олут чазай орган чонга
Ужа-тѳштү, аъш-чемни сѳӊнеп-ле тур. 
Улуг-биче хүндүткелдиг аалчыларны 
Уруг-дарыг уткуп ап тур, чараш-ла-дыр!
Чараш-ла-дыр, чаптанчыг-дыр, 
Чалыыларнын шырай-арны чазык-ла-дыр!
Езулал доостурга, кудалары олуттарын ээлептер. Башкарыкчы ам оолдуӊ угбаларын, честелерин эӊ улуундан эгелеп, сценаже чалаар. Олар белектерин тудуп алган үнүп келгеш, аныяктарга йѳрээлдерин чугаалаар.
1-ги тѳрели: Күдээ оолдуӊ иези сеӊээ ие болзун,
Күдээ оолдуӊ адазы сеӊээ ада болзун! 
Кады тѳрээн угбалары, акылары 
[bookmark: bookmark12]Кажан шагда кагжып болбас тѳрел болзун!
2-ги тѳрели: Эрте турган эрес оолга
Эзерлиг аът дужар дижир. 
Улуг уйгу ээзи бооп,
Ундаралга алыспаӊар!
3-кү тѳрели: Кандыг-даа иш кылганыӊарда, 
Кара, ак деп ылгаваӊар!
Кадыг иштиӊ чымыжындан 
Харыксырап ырбаваӊар!
4-кү тѳрели: Угулзалыг идик даараар 
Уран-шевер кыстыг болуӊар! 
Эдискилеп аӊнар адар 
Эрес аӊчы оолдуг болуӊар!
5-ки тѳрели: Ажы-тѳлүнер кѳвей болзун
Азыраан малыӊар арбын болзун! 
Тоннанганыӊар торгу болзун! 
Эзертээниӊер чыраа болзун!
6-гы тѳрели: Мурнуу эдээӊерни
Анай-хураган чаза бассын! 
Соӊгу эдээӊерни 
Ажы-тѳлүӊер чаза бассын!
Оолдуӊ луг угбазы:
Ѳг-бүле тудуп аӊгыланып чурттай бергеш,
Ѳскен ѳѳӊерни чылыг сеткип, сактып чоргар!

Хѳгжүм үделгезиниӊ аайы-биле шупту тѳрелдери ѳгленишкен аныяктарга белектерин деӊге тутсур.

Башкарыкчы (ол үеде): Ада-ие, угбалары, честелери
Чагыг-сѳзүн, белек-селээн сунуп-ла тур! 
Ѳкпе-дарыш, алгыш-кырыш дыӊналбайн-дыр. 
Ѳскелерге үлегерлиг, чараш-ла-дыр! 
Чараш-ла-дыр, чаптанчыг-дыр, 
[bookmark: bookmark13]Чалыыларныӊ куда-дою сагыш-ла-дыр!
Башкарыкчы:
Угбаӊарныӊ, честеӊерниӊ 
Акыӊарныӊ, чааваӊарныӊ
Дуӊмаларныӊ йѳрээл сѳзү
Доктаап турзун. Деткип тур бис! 
Суй-белээ сеткил ѳѳртсүн, 
Берген эди эт болзун!
Куда-байыр, найыр-дойнуӊ
Кундагазын шимчедиӊер! 
Ѳгленишкен оолдуӊ, кыстыӊ
Ѳѳрүшкүзүн үлежиӊер!

Вальс аялгазы ойнап эгелей бээр

Башкарыкчы: Тааланчыг аялганы дыӊнай бээрге.
Вальс самныӊ шимчээшкини кѳстүп кээр-дир,
Ѳгленишкен аныяктарны вальс манай берди:
Вальс! Вальс чалай берди!

Ѳгленишкен аныяктар вальсты танцылап, залды бир долганыр

Башкарыкчы: Эжеш куу дег аныяктар чараш-ла-дыр,
Келген чону ону кергеш, магадап тур!
Аныяктар аразында сумелешкеш,
Оргун чонун вальс самче чалай берди!
Шупту вальсче! Аныяктар чалап тур! Вальс! Вальс! Вальс!

Вальстаан улустар аразында оонак барааннар садыглаар хааржактар туткан уруглар лотереялар садып чоруп тура, микрофонга кээр.
Садыгжы: Байырлал-биле, хүндүлүг аалчылар!
Бѳгүн бистиӊ лотовуста "(оолдуӊ ады, уругнуӊ ады)"деп лотереялар садып турар. Ѳртээ (...) акша. Садып алырынче далажыӊар!
1-ги садыгжы: Конфет, чигир, үзүм-даа бар,
Шаап мунар. "Джип-даа бар. 
Шымдаӊар-ла, дүргедеӊер, 
Шуптуӊарга чедишпейн баар лотерея!
Лотерея! Лотерея!
(Садыгжылар дыштанган, танцылаан улус аразынче лотереязын садып чоруптарлар).
Вальс тѳнерге, аалчыларга оюн ойнадыр. 
Оон соонда чалаткан аалчыларга сѳстү бээр.

[bookmark: bookmark14]Башкарыкчы: Дыӊнаӊар!Дыӊнаӊар! «Дыӊнаваан бис дивес силер!
[bookmark: bookmark15]Кѳрүӊер! «Кѳрбээн бис» дивес силер!
Аъш-чемни делгеп салган
Олут-ширээ манай берди. 
База катап аалчыларны
Аныяктар чалай берди.
Башкарыкчы: Аныяктарга байыр чедирери-биле келин кыстыӊ (адын адаар) кады ажылдап турар эштеринге сѳс. (Оолдуӊ-даа эштери бооп болур).
Башкарыкчылар байыр чедирип сѳс алыр дээн аалчыларныӊ даӊзызын баш бурунгаар тургузуп алыр. Каш минута дургузунда байыр чедирип, чүве чугаалаар үезин айтып, сагындырып каар. Хѳгжүмнүг байыр чедириишкиннерин, оюннарны, танцы-самны байыр чедириишкиннериниӊ аразынче киирер. Башкарыкчылар шайлаан чоннуӊ эрезин киирип, кыйгы-шүлүк одуругларын номчуп турар.

Куда хаглыр




















В молодости мы живем, чтобы любить,
в зрелом возрасте мы любим, чтобы жить. 
(Шарль де Сент-Эвремон)

МУГУР ХАРНЫӉ БАЙЫРЫ
Юбилей





      Автор:
Татьяна Сафарова,
 город Кызыл 
Республики Тыва

Сценарий проведения 75-летнего юбилея 

Зал оформлен праздничными шарами с надписью «75». При возможности установить проектор, где частично выводятся фотослайды, видеоролики с детства, отдыха и повседневной жизни юбиляра.
Звучат лирические песни.
Позывные.

Голос диктора:
У Вас сегодня юбилей,
И вам хотим желать,
Чтоб больше искренних людей,
Могли Вас окружать!
Сегодня Вам – 75,
Совсем Вы молодой!
Желаю Вам проблем не знать
Ни с телом, ни с душой!

Танцевальное поздравление

Фанфары. (Выход ведущих)

Ведущий: Думаю, все со мной согласятся, что годы, прожитые юбиляром (ФИО) - это истинное богатство, исчисляемое не деньгами и прочими материальными ценностями, а добрыми и благородными поступками. Поэтому, сегодня, в очередной раз, поздравляя виновника торжества, очень важно отметить, что перед нами мудрый, стойкий и благородный человек, которого мы все безгранично любим и уважаем.
Ведущая: Дорогой наш юбиляр! Любимый папа и дедушка! Мы от всей души поздравляем Вас с этой замечательной датой – 75 лет! Пусть твое крепкое здоровье сохранится на многие годы, а радость и веселье никогда не покидает Ваш дом! Давайте все вместе дружно поздравим его с сегодняшним семьдесят пятым днем рождения!
75! Уже не мальчик,
Но пожилым вас не назвать!
Вы жить умеете без фальши.
И молодежи фору дать,
Вам в день рождения желаем
Здоровья, радости, побед,
Мы от души вас поздравляю!
Живите много долгих лет!

Музыкальное поздравление

Ведущий: Слово для поздравления предоставляется Главе (представителю местного самоуправления или общественной организации). 
Ведущая: Дорогие друзья! Сегодня мы решили, превратить нашего именинника в короля на троне. Поэтому заранее подготовили для него корону (одевают на юбиляра) и решили предоставить возможность выслушать поздравительные речи своих коллег. Ведь для каждого именинника день рождения является своеобразным ежегодным подарком судьбы, позволяющим ощутить любовь и расположение друзей и близких. А мы, в свою очередь имеем очередной повод прийти к человеку, чтобы высказать все теплые слова, которые подсказывает нам сердце. Итак, прислушавшись к голосу своего сердца, постарайтесь отыскать добрые слова в адрес нашего именинника, расшифровав попавшуюся вам карточку.

Карточки: МВД, ЖКХ, ТАСС, ПМК, СИНХ, РТР, ЗИЛ, ДРСУ, ВВС, ДОУ, КПУ, УПИ, НТВ, ВАЗ, ОКА. К примеру, ОВД – ОБОЖАЕМ ВИКТОРА ДАВНО, и так далее. Каждый гость, расшифровав выбранную аббревиатуру, называет то, что у него получилось.

Предоставить слово коллегам
Ведущий: Сегодня герой нашего вечера (называть регалии и достижения юбиляра), например, ветеран труда, Заслуженный работник РТ, кавалер Ордена Ленина и Ордена республики Тыва, депутат Верховного Хурала (парламента) Республики Тыва и т. д. На протяжении своей деятельности (...) проведена колоссальная работа по развитию (указать сферу деятельности юбиляра - образование, культура, медицина, сельского хозяйства республики и т.д.). Предстоит еще многое сделать и хочется верить, что он приложит все свои силы для осуществления своих целей и а также надежд родных и близких им людей. Мы поздравляем с его юбилеем и желаем всего самого наилучшего. Само имя ваше – (...) говорит о том, что вы – милый, добрый, одаренный человек. У юбиляра строгий характер, глубокий ум, обладает смекалкой и доводит начатое дело до конца, этого же требует от других. Имя ваше означает «Милость божья». Так пусть эта милость от бога покровительствует вам всю вашу долгую и беззаботную жизнь. Пусть душа ваша радуется и не знает горя и печали. Поздравляем Вас с именинами. Пусть этот праздник подарит вам новые силы и жизненную энергию, а ангел ваш всегда хранит от бед, зла и несчастий.

Конкурс «Наш юбиляр»
Принимают участие все присутствующие за столом. По команде каждый присутствующий по очереди говорит комплимент виновнику торжества. Комплименты должны быть разными и не повторяться, а начало фразы говорящих будет у всех одинаковый: «Наш юбиляр самый…».

Ведущая: 
На семидесяти пяти
Юбилей застал в пути.
Можно тут же заявить —
Об успехе объявить:
Многое уже сбылось,
Достигнуто и удалось,
И в семье порядок,
И в дому достаток.
Но и так бы лет до ста,
Чтоб спокойна и проста
Жизнь твоя всегда была,
А звезда уберегла.

Музыкальное поздравление

Ведущий: Ну а какой королевский юбилей может пройти без подарков? Никакой! Поэтому мы переходим к самой приятной части нашего праздничного вечера – вручению подарков!
1. Чтоб сохранилась надолго молодость ваша,
2. Принимайте по утрам чай «Золотая чаша». (Дарят чай.)
3. Чтобы счастьем светилось ваше лицо,
4. Получите-ка в подарок юбилейное яйцо! (Преподносят киндер-сюрприз.)
5. Чтобы Ваш дом обходили печали и беды,
6. Получите от нас волшебные монеты. (Вручают россыпь шоколадных монет в золотой фольге.)
Далее вечер продолжается поздравлениями от самых близких родственников, детей, внуков, коллег и друзей юбиляра.

Ведущая: Дорогие гости! Все мы хоть раз в жизни мечтали поймать золотую рыбку, и загадать ей три своих самых заветных желания. И вот сейчас эта уникальная возможность представится каждому.
Ведущий: Ведущий берет мешочек, в котором находятся вырезанные из картона рыбки. Одна из рыбок является золотой. Каждому гостю предлагается, не глядя выбрать одну рыбку. Обладателю «золотой рыбки» дается право озвучить три желания, выбранных из карточек, заранее подготовленных ведущим. Предварительно выбирается «исполнитель» желаний. Варианты желаний могут быть самыми разными, однако, в меру приличными и выполнимыми.

Ведущая: За те года, что юбиляр прожил на свете,
Построен дом, посажен куст, и выросли уж дети.
А что еще он в жизни сделал,
Какую выстроил судьбу,
Узнать сегодня может каждый,
С вопросом взяв себе звезду.

(На стене развешаны звезды. На каждой звезде вопрос. Гости выбирают звезду и отвечают на вопросы).
Вопросы:
1. Когда и при каких обстоятельствах вы познакомились с юбиляром?
2. Что вам больше всего нравится в юбиляре?
3. За что вы бы вручили орден юбиляру?
4. Какие большие радостные события вам известны из жизни юбиляра?
5. Попробуйте угадать мечту юбиляра.
6. Какой вопрос вы всю жизнь хотели задать юбиляру?
7. Расскажите интересный случай, который произошел с вами и юбиляром.
8. Сколько лет юбиляр носит почетное звание «дед»?
9. Назовите первое место работы юбиляра.
Музыкальное поздравление

Конкурс «Почетный ветродуй»
Для конкурса необходимо приготовить несколько воздушных шариков. Принимают участие сам юбиляр и несколько гостей. Всем вручается по одному шарику. Задача участников – как можно быстрее надуть и лопнуть шарик. Конкурс будет интереснее, если форма шариков будет необычная, такие шарики надувать сложнее, но это прибавит конкурсу забавы. Если в конкурсе выигрывает сам именинник, то ему присваивается звание: «Почетного ветродуя». Если выигрывает другой участник, то ему присваивается звание: «Помощник главного ветродуя».
Ведущий:
Пусть много было разных бед,
Но больше ведь, хорошего!
Ни года из прожитых лет.
Вычеркнуть из прошлого!
Не стоит на судьбу роптать,
А улыбаться чаще!
Тебе уже семьдесят пять,
А выглядишь блестяще!
Пусть прошлое ушло навек.
И тайна в приходящем,
Но ты, хороший человек,
Будь счастлив в настоящем! 

Ведущая: В завершение вечера в зале гаснет свет, выносится торт со свечами, юбиляр задувает свечи. В это время все гости с зажженными свечами в руках двигаются вокруг торта по кругу под фонограмму песни «Замыкая круг» (Можно выбрать другую песню на ваше усмотрение).

Ведущий: Дорогой наш юбиляр! Будь ты всегда здоров, И славен, будь в придачу! И это говорим тебе, любя, Пусть в жизни будет все, Здоровье и удача!
Желаем всем здоровья, успехов в работе, уверенности в счастливом будущем, мира и благополучия, удачи и процветания.

Далее праздничный вечер может быть продолжен танцами и песнями. 















Автор: 
Саая Алдынай Бады-Байыровна, 
Мѳӊгүн-Тайгинский кожуун 
Республики Тыва


Малчын херээжен кижиниӊ мугур сезен 
харлаан байырлалыныӊ чорудуу

Каасталгазы:
1. Ава кижи дугайында чоннуӊ угаадыглыг үлегер, чечен-мерген сѳстерин бижээш, аскылаар;
2. Чараш янзы-бүрү ѳӊнүг шарлар-биле каасталганы кылыр;
3. Юбилярныӊ ѳг-бүлезиниӊ архивинден алдынган чуруктарныӊ хана-солунун кылып азар;
4. Ава дугайында болгаш темага тааржыр ырыларны хѳгжүм үделгезинге салыр.
Херек чүүлдер:
1. Оюн-тоглаага тиилээннерни шаӊнаар бичии белекчигештер;
2. Ырыларыныӊ фонограммалары;
3. Оюннар ойнадырынга херек чүүлдер.

Башкарыкчы: Алтай, Моолдуӊ аразында
Аргыжылга белдиринде
Кызыл чаактыг кыстар чурттаан
Кызыл-Хая чараш суурум.
Каргыраалаар, хѳѳмейлээр
Кайгал оолдар база ында.
Кым-даа кижи чурттаксай бээр
Кызыл-Хая онза суурум.

Оолдар, кыстар ойнап-хѳглээр
Ойнаар-бажыӊ оду чайнаан,
Хайым иштиг, каткы-хѳглүг,
Каас-чараш - Кызыл-Хаям! (Кара-оол Успун)

Амыргын-на чыылган чон!
Амыргын-на тѳрелдер!
Амыр-менди айтырбышаан
Аалчыларны олуттарже чалап тур бис!	
(Чонну олуртур, аялга ойнап турар).

Ыры: «Байыр тудайн». (Ырыларныӊ сѳстери сценарийде бар)

Башкарыкчы: Сезен харны харлап турар байырлалдыӊ чедип келген аалчылары - Экии, мендээ! Хүндүлүг тѳрелдер, эш-ѳѳрү база чалаткан аалчылар!
Бо хүн бисте онзагай байырлал! Чуртталгазыныӊ иштинде сезен артты ажып, сезен хемни кежип келген, тѳѳгүлүг хүнүн байырлаары-биле (байырлалдыӊ маадырыныӊ долу ат-сывы) тѳргүл-тѳрелин, эш-ѳѳрүн, аалчыларын чаӊгыс черге чыып алган. Ынчангаш байырлалды ажыдып, эге сѳстү кылыры-биле хүндүткелдиг чаӊгыс чер-чурттуувус (...) чалап алыылыӊар, чонум!
Башкарыкчы: Байырлал-даа ажыттынды,
Баштак-хѳг-даа чаӊгыланды.
Хүндүткелдиӊ бар-ла чемин
Күзел хандыр чооглаӊар-ла!
Аккыр сүттүг изиг шайны
Аартавышаан хѳѳрежиӊер!
Араӊарда баштактанчып
Амыр-шѳлээн байырлаӊар!
Тавактарда салган чемни
Далдавайн чооглаӊар.
Танышпастар таныжып ап,
Таваар, оожум хѳѳрежиӊер!
Ава дугайында ыры. «Мээӊ авам».
Башкарыкчы: Иеӊер бар кежииӊерни, ѳӊнүктерим,
Идегелдиг эртине дег карактаӊар:
Ажылдааштыӊ кээриӊге аякта шай, амданныг чем,
Аваӊарныӊ чылыг караа,
Эртенги хүн херели дег солаӊгылай
Эргинден-не чайынналып чырып орар.
Ава дээрге – Чер дег, Хүн дег дыӊ-на чаӊгыс
Аӊаа мѳӊге йѳрээл ырын ырлаалыӊар!
(Автору Тамара Эртине)

(Чон чемненип олурар, аялга ойнап турар).
Башкарыкчы: Тыва кижи тыптып келгеш,
Тывызыксыг чеди назын чурттап эртер.
Ораннарда ѳске чоннар,
Он бир чедир назыннарны уламчылаар.
80 хар – хүндүткелдиг улуг назы,
80 хар – амыдырал дуржулгазын үндезилээн мѳзү-бүдүш,
80 хар – эки-баъкты ылгап билир, беримчелиг онза назын.
Тывалар 80 харны харлап алган ѳгбелерни «Энерелдиг эневис, Аксагалдай адавыс» деп адаарлар. А Ортаа Азия чурттарында аксакалдар деп ѳгбелери аар, кадыг ажыл кылыр арга-шинээ чок-даа болза карааныӊ кѳрүжү-биле ажы-тѳлүн чагырып орар, ажы-тѳлү оларныӊ кѳрген кѳрүжүнүӊ, тынган тыныжыныӊ аайы-биле хай-чагыргалыг чоруп турарлар болгай, чүге дээрге ажы-тѳлүнүӊ бо хүнде чурттап олурар бажыӊын, чип орары чигир-чимизиниӊ ыяжын, ижип олурар суунуӊ кудуун ол ѳгбе аныяк тургаш тудуп, ѳстүрүп, казып каан деп чүвени ол ажы-тѳл медереп билип турарлар. Ол ѳгбезинге канчаар-даа аажок улуг ѳрелиг деп чүвени база билип турарлар.
Бисте база ындыг узун назынныг, тѳлептиг энелер, аксагалдайлар бар. Оларныӊ тѳѳгү чугааларын уруг-дарыы бижип ап, ылаӊгыя ол ѳгбелерниӊ дузазы-биле тѳрел-бѳлүктүӊ ыяжын азы дазылын шыйып алыр ужурлуг. Мындыг улуг ѳгбелеривистен езу-чаӊчылдарывысты билип ап чоруур бис.
Оларныӊ кедер тыва хевиниӊ ѳӊү - сарала (алдынналчак) ѳӊнүг. (Алдын дег ховар киживис.Оларныӊ сѳзү бистерге алдын дег үнелиг дээн уткалыг). Энерелдиг эне, аксагалдай аданыӊ кол хүлээлгези: тѳрел уругларныӊ ѳг-бүле туда бээр чоруун болдурбас ажылды чорудуп, хѳй санныг ажы-тѳлүнге «Тѳрел билбес түрээр, тѳѳгү билбес тѳѳрээр» деп угаадыгны кылыр.
Ѳѳрүшкү-маӊнайыӊар, олча кежиин
Ѳѳрүӊер-биле үлежиӊер!
Эмгежок хѳй, улуг кежик угдунмааже.
Эдек долдур чүдүрүлдүр оваалаӊар!
Сеткилдерни хомудатпайн, мага хандыр
Чедиштирип үлеп бээрин кызыдыӊар!

Ыры салыр: "Малчын угбамга"

Башкарыкчы: Даӊгаар эртен инчеегин эгиннепкеш,
Даглар эдээ мээстерже хоюн доскан,
Дошкун ѳйде шылгаттынган кырган-авам
Доруктурган хенче-сүрүү онча-менди.
Чыккылама кышкы чывар хаарза-даа,
Чыжырады хадымырлап эстезе-даа,
Чымыш-ишке шылагзынып могавадыӊ
Чыргал дилеп оспаксырап, ырбавадыӊ.
Күзел сорууӊ бүткениниӊ херечизи
Күштүг болгаш кызымаккай чүткүлдүүӊде.
Хүлер-хүреӊ шырайыӊныӊ бадыткалы
Хүннүӊ изиг херелинге шондурганда.
Хѳй-ле чылдар совхозуӊга үзүткел чок
Чеже-чеже кодан хойну ѳстүрдүӊ дээр,
Чедиишкинниӊ үнген дѳзү - шудургуӊда
Сеткилиӊден малга ынааӊ – бүдүжүӊде. Мая Ондар "Малчын эшке".

Башкарыкчы: Кижи хѳѳкүй чырык черге чурттап чорааш,
Кирер ѳглүг, эштиг-ѳѳрлүг, тѳрелдерлиг
Аадып, чайгап азырап каан авалыг-даа
Арат-чону сурап келир ачалыг боор.
Аът болза таныжарда киштежир дээр,
А кижи чугаалажып таныжып аар.
Чедип келген чонувуска таныштыраал!
Байырлалдыӊ маадырыныӊ кыска допчу-намдары болгаш блиц-анкетазы-биле таныштырар-дыр бис.
Блиц-анкетаныӊ айтырыглары:
1. Ынак баар чери
2. Ынак ѳӊү
3. Ынак чеми
4. Ынак үнүжү
5. Ынак үези
6. Ынак ному
7. Ынак чогаалчызы
8. Ынак ырызы
9. Ынак артизи
10. Ынак эжи
11. Изиг күзели
Башкарыкчы: Баштак, хѳглүг, чазык чаӊныг
Байгыныӊ-на ажылданыр.
Сезен харны харлап турар кырган-ававыска
Черге чедир мѳгейбишаан, байыр тудаал.
Сѳстү юбилярныӊ тѳрелдеринге бээр-дир бис.
(Келген аалчыларныӊ белек-селээн сѳӊнеп, йѳрээл сѳстерин сѳглеп, байыр чедирери).
Башкарыкчы: Чалаттырган эштер-ѳѳрлер,
Чалгааравайн ойнап-хѳглеп.
Оюннарга, мѳѳрейлерге
Олут орбайн киржиӊер-ле!
Башкарыкчы: Ажыл-иштиӊ бергезинден чалданмайн
Ажы-тѳлдү ѳстүрери – буян ол-дур.
Ие болган тѳрээн черге
Идегелдиг белээ болур – тѳлү ол-дур.
Юбилярныӊ ажы-тѳлү-биле таныштырар-дыр бис.
Ажы-тѳлге тураскаадып бир ырыны ырлаар азы салыр.
Чижээ: "Оглум".

Хереглээр шүлүктер:
Кырган-ава
Эргеленген чаптанчыглар
Эдээн дургаар сѳктүп келир,
Авыралдыг кырган-ава
Ажы-тѳлүн чассыда бээр.
Кыстар, оолдар энези боор
Кырган-ава, кырган-ава.
Кымыскаяк чүвелерни 
Аштатпас-даа, түретпес-даа.
Кырган-ава олут орбас,
Аъш-чем кылыр, хевин селиир
Кымдан, чүден артык эргим,
Кырган-ава, кырган-ава.
Кылыр ишке, чараш чаӊга
Кырган-ава ѳѳредир.
Ѳгге сыӊмас ажы-тѳлдүӊ
Ѳѳрүшкүзү, чырыткызы.
Кырган-ава тоолун дыӊнап,
Кыстар, оолдар ѳзүп келир.
Николай Ооржак.

Алдын хүн дег авайымга
1.Алдын сарыг ѳртемчейге	2. Сеткилимниӊ ханызындан
Амыдырап-чурттаар кылдыр	Сеӊээ ырдан ырлап берейн:
Авайым сээӊ тѳрүттүнген	Чечен сѳстүӊ ховузундан
Авыралдыг хүнүӊ-биле!	Чечек чулуп, сѳӊнеп кѳрейн.

3. Аарыг-аржык казыргызы                   4.Аас-кежик херелдери
Авам сени оюп чорзун!	Авам сенден ыравазын!
Кадыкшылыӊ сүлде-сүзүү	Ажыл-херээӊ чогуп бүтсүн,
Кайгамчыктыг бедик турзун!	Алдар-адыӊ бодаразын!

5.Делегейде чеже кижи	6.Чеченнерниӊ ырларынга
Иелерге йѳрээл салып,	Сеткил кожуп, ырым салдым.
Делгереӊгей сѳстер-биле	Авыралдыг авайым сээӊ
Ишти-хѳӊнүн ырлаваан дээр.	Арыг хѳӊнүӊ ѳѳртүкседим.
Радий Конгар.

Чүрээӊ согуу дыӊзыг болзун!
1.Хѳѳкүй авай, бажыӊ дүгү	2.Хѳѳкүй авай, карактарыӊ
Кѳгерерип эгелээн-дир.	Кѳскү, чидии сулараан-дыр.
Артында-ла шаараргаш, 	Шаандагы кашпагайыӊ
Аажок сыык апарып-тыр.	Чартыы чыгыы артып каап-тыр.

3.Харын, авай, бистерге сээӊ	4.Хүлүмзүрээн шырайыӊда,
Кайгамчыктыг ынакшылыӊ	Хүннээректиӊ чылыын, авай.
Хензиг-даа бол, эмирилбээн	Чүс чыл чедир чурттап кѳрем,
Кезээ-мѳӊге чалыы, чаш-тыр.	Чүрээӊ согуу дыӊзыг болзун!
Каӊ-оол Чүлдүм.

Кырган-авага мѳгейиг
Уругларны бистерни	Итпек, хойтпак хайырлаан
Угаадып каап сургап орар.	Инек малын малдап орар.
Кылбас тутпас ажылы чок	Хѳй-ле номнар номчуур,
Кырган-ава таан онза!	Хѳйнү билир кырган-авам.
Кырган-авам бо хүн сеӊээ
Күдүк базып мѳгейбишаан,
Уруглары, уйнуктары
Улуг назы күзеп тур бис. 

Ава, оглу - чаӊгыс чүрек
Ээп ѳскен ием сени сагынмас деп,
Эргим авай ону черле сѳглевес мен.
Чүреккейим дүне, хүндүс үени тып, 
Чүгле сени чоктап, сактып саргый бээр-дир.
Авазындан ѳске кижи хүндүлевес
Арай кандаай оол боор деп бодавайн кѳр.
Ѳртемчейде меӊээ эргим кижилерниӊ
Ѳндүрүнүӊ ѳндүрү сен, ынак авай.
Кандыг-ла бир эки үүле кылганымда,
Каткы-хѳглүг ѳѳрүшкүм үерлээнде,
Кайыын-на ийик, бир-ле черден чедип келгеш,
Кара бажым суйбап турган ышкаш боор сен.
Эки шагым, эки хүнүм үезинде
Эргеленип, сеӊээ чассып чаӊчыккан мен.
Чаатым суу дег авамныӊ сээӊ чассыдыыӊ дег,
Шаптап, саарлып сагыжымны ажыда бээр.
Салгын, сырын тыныжыӊны хойлап келгеш,
Сагынганыӊ чидир дээнзиг ырлай бээрлер.
Шүлүк, ырым авам сеӊээ ѳпейленип
Чүстүк болуп оглуӊ чолун даарай халыыр.
Муӊгаралга таварышпас кижи турбас,
Муӊчула бээр үелерим база турар.
Авам сени ынчан сактып, кударалым
Аргастанып, ажып эртип алыр-дыр мен.
Шак ол ѳйде хайындырган сүттүг шайыӊ
Сагыш хандыр аартап, ижип органзыг мен.
Кѳӊгүс чаа-ла ѳѳскүп орган муӊгаралдыӊ
Хѳрлээ одун ѳжүргензиг боор сен, авай.
Ажы-тѳлүӊ ѳстүрүп кааш дѳмей-ле сен
Аравыста тудуш чурттап чоруур-дур сен.
Тарай халаан эӊме-сан чок «дагааларыӊ»
Тараа каап бээр азыракчызы сен, авай. 
Кара-оол Натпий-оол


Ие дугайында үлегер домактар
Авазы хүн болза,	                                 Авыралдыг кижи – ава,
Адазы ай болур.	                         Аянныг эди – сава.

Авага ажы-тѳлү артык,	                         Ава кижи тѳлүм дээр,
Аӊчыга алды-киш артык.	Ажы-тѳлү шѳлүм дээр.

Булут аразындан хүн караачылыг,
Улус аразындан ава караа чымчак.

Ада-ие дугайында үлегер домактар
Ада-ие – даянгыыш,	Ада-ие сагынганда,
Азыраан малы – чѳлеӊгииш.	Аъш-чемде амданчок.

Адаӊ адаан адыӊ,	Ада тѳѳгүзү - алдын,
Иеӊ адаан шолаӊ.	Ие тѳѳгүзү - мѳӊгүн.

Ада сѳзү - «амыдырал»,	Инээм ѳдээ - 
Ие сѳзү - «ажыл-иш».	Ием чурту,
Иезин «инээм» дээр,	Аъдым ѳдээ - 
Адазын «аъдым» дээр.	Адам чурту.

Катыныӊ эргинин артап,	Адазын дѳзээр,
Кат-иезин арнын кѳрүп таныжар.	Иезин уктаар.

Ада кѳрбээнин оглу кѳѳр,	Ада сѳзүн ажырып болбас,
Ие кѳрбээнин уруу кѳѳр.	Ие сѳзүн ижип болбас.

Ада чокта – чартык ѳскүс,	Иелиг кыс шевер,
Ава чокта – бүдүн ѳскүс.	Адалыг оол томаанныг.

Байырлалга хереглээр ырылар
Байыр тудайн
Сѳзү Ульяна Балдаӊныы, аялг. С. Сараагайныы 
Эргим чонум, угбаларым, акыларым,
Эжим-ѳѳрүм, оглум, кызым, дуӊмаларым,
Эки сѳстүӊ онза чырыын сѳӊнеп берейн.
Экиивеӊер, эргимнерим, чараштарым.
Силер-биле чырык хүнүм чылыы эргим,
Силер-биле сылдыстарныӊ караа уян,
Силер-биле күзелдерим каас-чараш,
Силер-биле хѳрээм ишти ѳѳрүшкүлүг.

Буян долган сеткилимниӊ ыдык сѳзүн
Буруй бербес ыры-биле чүглеп алгаш,
Курайлааным йѳрээлимни эжей сунуп,
Курлак чедир мѳгейбишаан, байыр тудайн. 

Ыры «Мээӊ авам»
Сѳзү болгаш аялгазы Сергей Чымбалактыы.
Буян болган тыва тонун эгиннепкен,
Буттарында элеп калган идиктерлиг,
Хараганнар аразында чаӊгыс ѳглүг
Кадай кижи каш ѳшкү дозуп чоруур.
Кожумаа:
Кѳккүр бажы хүнге чайнап, кажараӊнаан
Хѳѳкүй мени азырап каан авам ол-дур.

Бажын ажыр байый берген чүвези чок,
Балдыр сыкпайн ажыл-үүле кылып чоруур,
Кижилерге хилинчээ чок, чону-биле
Хире шаанда эне кижи чурттап чоруур.
Кожумаа.

Чеже чылдар эрткенин ам сактып ора,
Чедип алган чорууруӊну утпас-тыр мен.
Чуртталгамныӊ ѳлчей-кежиин кыпсып берген
Шуваганчы ие кижи авам ол-дур.
Кожумаа.
Ыры «Малчын угбамга»
Малчын угбам чайлаг, кыштаа,
Магаданчыг чазаг, күзээ,
Сырынналдыр ырлап чоруур,
Сыннарын-на сактыр-дыр мен.

Хѳѳкүй угбам кара чаъжы
Кѳгерээрип кырыыжеге,
Кааӊ, бүргег,  халап чуттуг,
Кандыг чылдар эртпеди дээр.

Кожагарлар сиртин кырлап,
Колхозунуӊ малын малдаан,
Човаг билбес угбам сеӊээ,
Чоргаарланмас аргам чок-тур.

Ойнадыр оюннар:
«Херээжен кижиниӊ каасталгалары»
1. Херээжен кижи бодунуӊ каасталгаларын кылырда эӊ-не кол чүнү ажыглаарыл? (Ине-чүскүк)
2. Херээжен кижиниӊ эӊ-не кол каасталгазы чүл?(Сырга)
3. Херээжен кижиниӊ кырыга сугар каасталгазы азы сагыызын сүзүглелдиг эдилелин адап кѳрүӊерем? (Билектээш)
4. Херээжен кижиниӊ холга чоруур каасталгазы? (Билзек азы чүскүк)
5. Херээжен кижиниӊ чажынга ѳрүүр эдилели чүл? (Чавага)
6. Херээжен кижиниӊ чажыныӊ база бир каасталгазы чүл? (Чалаа-кара)
7. Улгады берген херээжен кижиниӊ бажыныӊ каасталгазы? (Дыргак)
8. Келинниӊ думаалайыныӊ база бир ады чүл? (Баштаӊгы)
9. Тыва кижиниӊ сүлдези кандыг хептеринге чоруурул? (Бѳрт, кур, идик)
10. Кижиниӊ хей-ады хевиниӊ кайы кезээнде чоруурул? (Тоннуӊ моюндуруунда, ынчангаш тон моюндуруун от бурганче кѳрүндүр салып болбас, кижиниӊ хей-ады кудулаар).
Оюн «Ава дугайында ырыларга мѳѳрей
Оюн: «Чечектер»
Че, чечектерни кайы хире билиривисти кѳрүптээлиӊер. Чечектерни тывалап чугаалаарга, аттарын орустап адаар.
Чечек – удазын (Ирис),
Чечек – кыс кижи ады (Роза, Лилия, Маргаритка),
Чечек – кыстыӊ караа (Анютины глазки),
Чечек – оол биле уруг (Иван-да-Марья),
Чечек – уттуучал эвес угаан (Незабудка),
Чечек - ѳлүм чок мѳӊге  (Бессмертник),
Чечек – тѳлгечи (Ромашка),
Чечек – бичии коӊга (Колокольчик),
Чечек – чассыткан эр ат (Василек),
Чечек – пѳс (Бархатцы),
Чечек – сылдыс (Астра), Чечек – чем (Мак).
Оюн: «Тывызыксыг тыва чемим»
1. Хойтпак тигерде ажыглаар херекселдерден адап кѳрүӊерем
(Чылапча, ораалда, шууруун, паш, шорга, доӊга, кѳгээржик, аяктар);
2. Эът-биле чем кылырда ажыглаар херекселдер адап кѳрүӊерем
(Бижек, бижек хыны, илбек, калгак, аяк, тавак, паш, деспи);
3. Шай хайындырарда ажыглаар херекселдерден адап кѳрүӊерем
(Шай пажы, шүүр, хѳнек, шай согаажы, согааш дажы, калгак, аяктар, тос карак);
4. Тараадан чем кылырда ажыглаар херекселдерден адап кѳрүӊерем
(Деспи, алгый, былгааш, согааш, бала, аяк, тавак, хол дээрбези, дээрбе тудазы).
Тыва эдилелдерни дыка эки билир-дир бис, ам оларныӊ дугайында кезек тывызыктардан тыптаалыӊар:
Суг мээлиг,
Шой баштыг,
Кидис мончарлыг,
Ыяш хѳнектиг
Демир олуттуг. (Чылпча суу, чылапча, ораалда, шууруун, паш, ожук).
Хилиӊ бѳрттүг, кидис чаӊгаалыг. (Шууруун, чылапча).
Кудукта кула бениӊ Кулаа кѳстүп тур. (Доскаарда, кѳгээрде бышкы уну).
Дѳӊгүр-кара дѳрт кулактыг. (Шой паш).
Бээжин оглу беш курлуг. (Домбу).
Бодун кѳѳрге, борбак чараш.
Мойнун кѳѳрге, боскаан теве. (Хѳнек).
Кара, кызыл ийи буга чылгашты. (Паш биле чалбыыш).
Чаӊгыс ыяш чайганды,чалаӊ ак хѳл хѳлзеди. (Бышкы, хойтпак).
Ижер, чиирим ирт, серге, ижээр черим хос ыяш.  (Бижек).
Ѳӊ киирер ѳӊгүр аржааным. (Сүт).
Барааны чаагай, барып тударга чиик. (Үрүп каан сыӊый).
Иштинден келген торгум иштин, даштын тыппадым. (Эдир чаг).
Хѳвеӊ шуглактыг хѳѳкүй-оолду уштуп алдым. (Бүүрек).

Оюн: «Чаа Чыл»
1. Чаа Чылдыӊ кол каасталгазы чүл? (Шиви)
2. Соок-Ирейниӊ чурту? (Лапландия)
3. Чаа Чылдыӊ кол танцызы? (Хоровод)
4. Соок-Ирейниӊ шанаан каш аът сѳѳртүп чоруурул? (Үш)
5. Хар кижиниӊ бѳргү? (Хумуӊ)
6. Соок-Ирейниӊ уруунуӊ ады? (Харжыгаш)
7. Шивиниӊ кол каасталгазы? (Сылдыс)
8. Соок-Ирейниӊ тѳрүттүнген  хүнү? (Ноябрь 18)
9. Соок-Ирейден бис чүнү манаар ийик бис? (Белек)
10.12 шакты медээлеп турда чүнү кѳдүрер ийик бис (Шампанныг бокалдар).
Оюн: «Чылдыӊ үелери»
Чылдыӊ үелерин кѳргүзер: чайны чугаалап турда – агып чыдар хемни ѳттүнүп, холдарны бырлаӊнадыр; кышты чугаалап турда – холдары-биле бодун куспактаар; күстү чугаалап турда – чанган куштуӊ чалгыннары ышкаш холдарын чаяар; часты чугаалап турар болза – мочургалар хевирин чуруп кѳргүзер.
1. Хүн изидип турган. (чай)
2. Соок-Ирей белек эккел чыткан. (кыш)
3. Куштар чанып келген. (час)
4. Пляжта шупту дѳгеленген. (чай)
5. Бүрүлер салдырткайнып бадып турган. (күс)
6. Хѳртүктер эрип турган. (час)
7. Чаштар хар борбактаан. (кыш)
8. Школа баар үе келген. (күс)
9. Оолдар хоккей ойнап турган. (кыш)
10. Мочургалар үнүп келген. (час)
11. Чечектер айыраӊнаан.  (чай)
12. Адыг ижээнде удуп чыткан. (кыш)
13. Согуна казар үе келген. (күс)
14. Ак чаъс хүнзедир чагган. (чай)
15. Куштар чанып эгелээн. (күс)
16. Крышадан дамдылап турган. (час).
Оюн: «Калоштар»
Чаъстыг күскү хүнде чаа саткан калоштарывыс кедип алгаш, агаарлап үнүп келдивис:
1. Чаа калоштарны бутка эки эптешсин дээш кылаштаар бис (Чаӊгыс черге марштаар);
2. Агаарлап үнүпкен бис (Долгандыр кылаштаар);
3. Мурнувуста шалбааны ажа халыыл (Шураар);
4. Хѳѳлбектер ам доӊа берген, чуӊгуулап-даа болур бис (Чылар);
5. Калоштарывыс чаа болгай, мурнувуста шалбааны бут баштап кеже бээр бис (Бут бажынга кылаштаар);
6. Кайы хире-даа кызып турувуста калоштарывыс хирлени берген. Оларныӊ хирин аштаалыӊар (Буттарын оочур аайы-биле чаяар);
7. Ам арыг, чараш калоштарывысты соседивиске кѳргүзээлиӊер (Буттарын оочурлап мурнунче  сунгаш, чайып кѳргүзер, мактаныр).

Байырлалды доозары:
Башкарыкчы: Аяк-шайны, аъшты-чемни чоогладывыс
Аян-ырны ырлап-шоорлап, хѳгледивис.
Байырлалды мооӊ-биле дооспушаан,
Менди-чаагай, байырлыг деп чарладывыс!
Орууӊар ак-ла болзун! Чолуӊар бедик-ле болзун! Курай- Курай!

Ажыглаан чогаалдар:
1. Бүдүп Б. Тыва үлегер домактар болгаш чечен сѳстер.- Кызыл.- 2010.

Содержание:
Дѳжек дой. Праздник рождения младенца 
Эр хиндиктиг чаш уругнуӊ төрүттүнгенин байырлаан дөжек дойнуӊ чорудуу (Валетина Донгак)..................................................................................................3
Дѳжек дойну байырлаарыныӊ чорудуу (Чечек Натпит)……………...............19
Хылбык дой. Праздник первой стрижки волос к трёхлетию ребенка
Үш харлаан чаштын чажын хылбыктаан байырлалдың чорудуу (Джамилия Монгуш)………………………………………………………………………..28
Хылбык дойнуң чорудуу (Лилия Куулар)........................................................42
Келин айтырары (дүгдээшкин). Сватовство
Келин кыстың холун айтырар «Дүгдээшкин» байырлалыныӊ чорудуу (Чинчи Хертек).................................................................................................................53
“Келин кысты дилээлиңер - кежик-чолду өргүүлүңер!” (Оюмаа Конзай-оол)........................................................................................................................73
Куда дүжүрер байырлал. Свадьба
Куда байырлалыныӊ чорудуу (Татьяна Монгуш).............................................83
Куданы байырлаарыныӊ чорудуу (Роланда Маадыр-оол)...............................91
Мугур харның байыры. Юбилей
Сценарий проведения 75-летнего юбилея (Татьяна Сафарова)…………….104
Малчын херээжен кижиниӊ мугур сезен харлаан байырлалыныӊ орудуу (Алдынай Саая)………………………………………………………………..113










При перепечатке сценариев ссылка на издание «Семейный праздник без вина: Сборник сценариев» (РЦНТД, 2017 г.) обязательна.  
Редакция не несет ответственности
за нарушение авторских прав на приведенные стихи, песни и цитаты. 
Точка зрения редакции может не совпадать с мнением авторов. 













Адрес редакции: 667000 г. Кызыл ул. Щетинкина-Кравченко 46. Республиканский центр народного творчества и досуга.
Тел. 8 (39422) 2-37-21, 2-10-14. 
Эл. почта: rcntd@mail.ru
[bookmark: _GoBack]Отпечатано в типографии КЦО «Аныяк»
128

image3.jpeg




image4.jpg




image5.jpg




image1.jpeg




image2.jpg




